
[bookmark: _Toc529398035]1. შესავალი

[bookmark: _Hlk518908237]საქართველოს ეკონომიკისა და მდგრადი განვითარების სამინისტროსა და გერმანიის საერთაშორისო თანამშრომლობის საზოგადოებას (GIZ) შორის გაფორმებული საგრანტო ხელშეკრულების (N1182 15.08.2016წ.) საფუძველზე განხორციელდა ახმეტის მუნიციპალიტეტისა და თუშეთის სივრცით-ტერიტორიული დაგეგმვის დოკუმენტაციის შედგენა. (სახელმწიფო შესყიდვების შესახებ ხელშეკრულება N569 02.11.2016 წ.).
ქალაქთმშენებლობითი დოკუმენტაცია დამუშავდა  3 ეტაპად:
1. სოფელ ჯვარბოსლის განაშენიანების რეგულირების გეგმის გეგმარებითი დავალების შედგენისათვის წინასაპროექტო კვლევა და სტრატეგიული განვითარების ხედვა (კონცეფცია);
2. სოფელ ჯვარბოსლის განაშენიანების რეგულირების გეგმის გეგმარებითი დავალება;
3. სოფელ ჯვარბოსლის განაშენიანების რეგულირების გეგმა და დასახლების ტერიტორიების გამოყენებისა და განაშენიანების რეგულირების წესები.
სოფელ ჯვარბოსლის განაშენიანების რეგულირების გეგმა  (შემდგომში ჯვარბოსლის გრგ) მიზნად ისახავს, გრგ-ს წინასაპროექტო კვლევის შედეგების ანალიზის საფუძველზე გამოვლენილი მიმართულებების  და ხედვის ეტაპზე დეკლარირებული  შემდგომი მიზნების მიღწევას:  
· მდგრადი განვითარების, ადგილობრივი მოსახლეობისთვის და სტუმრებისთვის ჯანსაღი, ღირსეული, მიმზიდველი და უსაფრთხო ცხოვრების, დასვენების და საქმიანობისთვის გარემოს ჩამოყალიბების და მართვის სამართლებრივ-ნორმატიული და ფუნქციური გეგმარებითი წინაპირობების შექმნას.
სოფელ ჯვარბოსლის გრგ-ს ძირითადი ამოცანებია: 
· ისტორიულ კულტურული მემკვიდრეობის უძრავი ძეგლების და მთლიანად ისტორიული განაშენიანების დაცვა, რეაბილიტაცია და განვითარება, კულტურული მემკვიდრეობის დამცავი ზონების დადგენა;
· საბაზისო ინფრასტრუქტურის დაგეგმვა;
· ზოგადი და კონკრეტული უფლებრივი ზონირების, განაშენიანებისა და გამოყენების წესების შექმნა;
· ურბანული გარემოს დაგეგმარება, ტურისტული და სოციალური  ინფრასტრუქტურის, პარკების და ღია სივრცეების დაგეგმვა. 

1.1 [bookmark: _Toc529398036]განაშენიანების რეგულირების გეგმის აღწერა.

სოფელ ჯვარბოსლის სივრცით-გეგმარებითი როლი განისაზღვრა ქვეყნის ქალაქთმშენებლობითი კანონმდებლობით,  „ახმეტის მუნიციპალიტეტის სივრცითი მოწყობის გეგმაში“ დასახული ამოცანების და მიზნების გათვალისწინებით, ასევე  წინასაპროექტო კვლევის და სტრატეგიული განვითარების ხედვის საფუძველზე.
თუშეთის დასახლებული ადგილების ტერიტორიების გამოყენების და განაშენიანების საკითხები, ამ ეტაპზე, ექვემდებარება ქალაქთმშენებლობით რეგულაციებს რიგი საკანონმდებლო დოკუმენტების საფუძველზე, მათ შორის:
–	საქართველოს კანონი „დაცული ტერიტორიების სისტემის შესახებ“;
–	საქართველოს კანონი „თუშეთის, ბაწარა-ბაბანეურის, ლაგოდეხისა და ვაშლოვანის დაცული ტერიტორიების შექმნისა და მართვის შესახებ“;
–	საქართველოს მთავრობის დადგენილება N16, 03.01.2014წ. „ტექნიკური რეგლამენტი – თუშეთის დაცული ტერიტორიების მენეჯმენტის გეგმა“;
– 	საქართველოს კანონი „სივრცითი მოწყობისა და ქალაქთმშენებლობის საფუძვლების შესახებ“;
–	საქართველოს მთავრობის	დადგენილებით	N57,	24.03.2009წ.	„მშენებლობის
ნებართვის გაცემის წესისა და სანებართვო პირობების შესახებ“;
–	ტექნიკური რეგლამენტი -,,დასახლებათა ტერიტორიების გამოყენებისა და განაშენიანების რეგულირების ძირითადი დებულებები’’ (საქართველოს მთავრობის დადგენილება N59, 15.01.2014წ.).




1.2 [bookmark: _Toc520723640][bookmark: _Toc529398037]მიწა და საკუთრება

[bookmark: bookmark67]მოკლე ისტორიული მიმოხილვა ჩვეულებითი სამართლის ჭრილში

ისტორიულად, თუშეთის მოსახლეობის უდიდესი ნაწილი ბინადარ ცხოვრებას ეწეოდა და ამდენად, სავარგულების გამოყენებისა და განაწილების საკითხი აქტუალურად იდგა დღის წესრიგში.
განირჩეოდა სასოფლო-სამეურნეო დანიშნულების მიწის რამდენიმე ტიპი:
· საძოვარი
· სახნავი
· სათიბი
ისტორიულად, ცალკე ტიპად არ ყოფილა გამოყოფილი არასასოფლო მიწა, თუმცა თუშური სოფლები თავის მხრივ წარმოადგენს საქალაქო ტიპის დასახლებას, სადაც ნაგებობები განლაგებულია ერთმანეთთან ახლოს, შიდა ეზოების გარეშე, იშვიათად, მცირე ეზოებით და მათ უშუალოდ ემიჯნებათ ქუჩა.
თუშეთისთვის დამახასიათებელ, უნიკალურ მოვლენას წარმოადგენს ბოსლები, რომლებიც, მიუხედავად იმისა, რომ არ შეიძლება მიჩნეული იქნას თუშური სოფლის განუყოფელ, ურბანული ტიპის დასახლებად, არც წმინდად სასოფლო-სამეურნეო ფუნქციას ატარებდა და იგი ძირითადად ზამთარში, ბინადარი მოსახლეობისა და დარჩენილი პირუტყვის გამოსაზამთრებლად გამოიყენებოდა.
მოცემული საკითხის მიმოხილვისას განსაკუთრებულად უნდა გაესვას ხაზი საკუთრებათა ტიპებს, რომლებიც წარმოადგენდა თუშეთის სათემო სამართლის ერთერთ ძირითად საფუძველს.
უძრავ ქონებასთან მიმართებაში განირჩეოდა საკუთრების შემდეგი ტიპები: 
· საკომლო საკუთრება;
· საგვარეულო საკუთრება; 
· საჯარო საკუთრება;
· სასოფლო საკუთრება;	
· სათემო საკუთრება;	
· „სათუშო“ საკუთრება;

თუშეთისთვის დამახასიათებელია, რომ უძრავ ქონებაზე, ისტორიულად, ინდივიდუალური საკუთრება არ არსებობდა და იგი საერთო საკუთრებაში იმყოფებოდა. აღნიშნული წესი აწესრიგებდა სავარგულების საკუთრების საკითხს, ხოლო, ბოლო დრომდე დაშვებული გამონაკლისების გარდა, ვრცელდებოდა ნაგებობებზეც. გამონაკლისს ასევე წარმოადგენდა სოფლის ბოსლების ტერიტორიაზე (საზამთრო სოფელი) საკუთრივ კომლის საკუთრებაში არსებულ ბოსლის მომიჯნავე სასოფლო მიწა, მოგვიანებით კი ასევე ძირითადი სოფლის მიმდებარე მცირე, საბოსტნე მიწის ნაკვეთები, რომლებიც იმყოფებოდა კომლის საკუთრებაში და სოფლის მიერ განაწილებას არ ექვემდებარებოდა.
კერძო (საკომლო) საკუთრების გასხვისება დასაშვები იყო მხოლოდ გვარის ან სოფლის თანხმობით და იმ პირობით, რომ ქონება გადაეცემოდა ამავე სოფლის, გვარის, ან მეგობარი (მეკოდე), ნათესავად აღიარებული სოფლის მცხოვრებს.
სასოფლო-სამეურნეო დანიშნულების მიწა (სახნავი, სათიბი, საძოვარი) თუშეთში ყოველთვის წარმოადგენდა საჯარო - საგვარეულო/სასოფლო საკუთრებას და მისი საკომლო, მით უმეტეს, ინდივიდუალურ საკუთრებაში ქონა იყო დაუშვებელი. სასოფლო და სათემო საკუთრებაში ასევე შედიოდა მიწის ნაკვეთები, რომლებიც მიკუთვნებული იყო სასოფლო ან სათემო სალოცავისთვის და წარმოადგენდა თავისებურ აღკვეთილებს ან იყენებდნენ რელიგიური რიტუალებისთვის.
დაუშვებელი იყო საჯარო თავყრილობების, დღეობებისა და ხატის ადგილების, სასოფლო ან სათემო საბრძოლო ციხეების და „სათუშო ქონების“ განკერძოება. ამგვარ ქონებას ასევე განეკუთვნებოდა სავარგული მიწა (სათიბი, საჴნაური), რომელიც სოფლის საერთო საკუთრებას წარმოადგენდა და საერთო ძალებით (ოჩხარა) მუშავდებოდა, ხოლო მოსავალი იყოფოდა კომლებს შორის სულადობისა და სხვა საჭიროებათა გათვალისწინებით. ასევე სოფლის საერთო საკუთრებას წარმოადგენდა მიმდებარე საძოვრები, სადაც მხოლოდ საქონლისა და ცხენის ძოვება იყო ნებადართული. რაც შეეხება ცხვრის საძოვრებს, ის მდებარეობდა სოფლისგან მოშორებით, ხშირად რამდენიმე კილომეტრის მანძილზე და შესაძლოა ყოფილო როგორც სოფლის, ისე რომელიმე გვარის საკუთრებაში.
მე-19 საუკუნის მეორე ნახევრიდან საქართველოში ზოგადად და მათ შორის თუშეთში ოფიციალურად დამკვიდრდა „საბლის“ მიწის ინსტიტუტი.
თავად ცნება -,,საბლის მიწა" მომდინარეობს ძველქართული მიწის საზომი ერთეულიდან - საბელი, რომელიც ცხენის დაბმული ძოვების მანძილს (ოცი ნაბიჯი ან 18 მეტრი) აღნიშნავდა და ძველად ნაკვეთების დაყოფის სტანდარტს წარმოადგენდა. აქედან მომდინარეობს თავად ეს ცნებაც და გულისხმობს საერთო საკუთრების მიწას, რომელიც ექვემდებარებოდა რეგულარულ განაწილებას. 
საბლის მიწა ძველებურად რჩებოდა სოფლის საკუთრებაში, თუმცა ადრინდელისგან განსხვავებით ნაწილდებოდა კომლებს შორის სარგებლობაში. ამგვარი განაწილება დასაშვები იყო მხოლოდ სოფლის საჯარო ყრილობაზე, სოფლის საზოგადოების ერთსულოვანი თანხმობით ან კენჭისყრით. საბლის მიწიდან მიღებული მოსავალი ეკუთვნოდა კომლს და სოფლის მიერ განაწილებას აღარ ექვემდებარებოდა.
საჯარო საკუთრების ერთგვარ სახეს წარმოადგენდა ხატის მიწა და ხატის ტყე და განიხილებოდა, როგორც "ხატის" (ხთისშვილის) საკუთრება. რეალურად, ამგვარი მიკუთვნება საჯარო საკუთრების ერთგვარ ფორმას წარმოადგენდა, რომლის ტერიტორიაზეც ვრცელდებოდა მოქმედებათა შეზღუდვის გარკვეული რეჟიმი. ეს მიწა ან ტყე არ ექვემდებარებოდა განკარგვას ან გამოყენებას იმგვარად, რაც უშუალოდ და პირდაპირ არ ემსახურებოდა ხატის მიზნებს და არ უკავშირდებოდა რელიგიურ რიტულალებს. ხატის ტყეში აკრძალული იყო ნადირობა, შეშის ჭრა ან გამოტანა, კენკრის, სოკოს ან სხვა საკვების შეგროვება (გარდა დღეობების საჭიროებასთან დაკავშირებული მიზნებისა), რაიმე ნივთის გამოტანა და ის ერთგვარ ნაკრძალს წარმოადგენდა.
[bookmark: bookmark68]მიუხედავად იმისა, რომ სახელმწიფო საკუთრება, იმ სახით, როგორითაც ის არსებობს დღეს, თუშეთისთვის  უცხო  იყო,  სათემო  და  ზოგად  -  „სათუშო“  საკუთრება  შესაძლებელია განხილულ იქნეს, როგორც სახელმწიფო საკუთრების თავისებური, თუშეთისთვის დამახასიათებელი შემთხვევა, რადგან ამგვარ საკუთრებას დაქვემდებარებული ნივთები ატარებდნენ საჯარო ნივთის ხასიათს და იმყოფებოდნენ საერთო საზოგადოებრივ მფლობელობაში. ამგვარ მიწებს ძირითადად კახეთის მეფეთა მიერ თუშთა საზოგადოებისთვის გადაცემული მიწები (ალვანის გვერდი, შირაქ-სამუხი), განეკუთვნებოდა. აღნიშნულთან ძალიან ახლოს დგას სასოფლო საკუთრება, რომელიც, მიუხედავად იმისა, რომ არ განეკუთვნებოდა სათემო ან „სათუშო“ საკუთრებას, მნიშვნელოვან წილად ატარებდა საჯარო ნივთის ბუნებას და განიხილებოდა, როგორც სოფლის საერთო საკუთრება. საჯარო და საერთო საკუთრების მიმართ სარგებლობის უფლების შეზღუდვა იყო დაუშვებელი.

[bookmark: _Toc529398038]2. დასახლება განსახლების სისტემაში, მუნიციპალიტეტისა და ადგილობრივ დონეზე; 

[bookmark: _Toc529398039]2.1 არსებული მდგომარეობის აღწერა

ისტორიულად ფიზიკურ-გეოგრაფიული სპეციფიკა განსაზღვრავდა  მოსახლეობის განსახლებისა და სამეურნეო საქმიანობის თავისებურებებს, რაც, საბოლოო ჯამში, მთისა და ბარის მოსახლეობისა და მათი განსახლების ტერიტორიათა შერწყმის ტენდენციით გამოიხატებოდა. 
სტატისტიკური მონაცემები ნათლად ასახავს თუშეთიდან ბარისკენ მიგრაციული პროცესების დინამიკას. ბარისკენ მოსახლეობის ლტოლვა სხვადასხვა მიზეზით იყო განპირობებული. ამ პროცესმა ძირეულად შეცვალა თუშების ცხოვრებისა და განსახლების გეოსოციალური სურათი. თუშეთში 50–ზე მეტი სოფელი და ნასოფლარია შემორჩენილი. მხოლოდ რამოდენიმე მათგანში ცხოვრობს მოსახლეობა მთელი წლის მანძილზე (თუშთა გადასახლების გულისმომკვლელი მემორიალია - ზემო ომალოს თავზე ძველი სასაფლაო, სადაც ბოლო 70 წელია არავინ დამარხულა). 
 ძირითადმა საცხოვრისმა გადაინაცვლა ბარის სოფლებში — ზემო ალვანში, ქვემო ალვანსა და ლალისყურში, ხოლო თუშეთმა და შირაქმა საზაფხულო და საზამთრო საძოვრებისა და სეზონური საცხოვრისის ფუნქცია შეიძინა. ამჟამად თუშეთში მუდმივად სულ რამოდენიმე ოჯახი ცხოვრობს.
დასახლებები ხასიათდება უმნიშვნელო როლით განსახლების სისტემის მდგრადობის მიღწევაში მონაწილეობის თვალსაზრისით. ამ გარემოებას განსაკუთრებით ხელს უწყობს დასახლებათა შორის სუსტი ფუნქციურ-გეგმარებითი კავშირები.

სოფელი ჯვარბოსელი (42°25’11” ჩ. გ.  45°29’53” ა. გ.) მდებარეობს აღმოსავლეთ საქართველოში, კახეთის რეგიონში, ახმეტის მუნიციპალიტეტში, ისტორიულ მხარე თუშეთში, გომეწარის თემში, თუშეთის ალაზნის ხეობაში, მარცხენა სანაპიროზე, ზღვის დონიდან 1880 მეტრ სიმაღლეზე. სოფ. ჯვარბოსელი ომალოდან დაშორებულია 22,5 კმ–ით, ალაზნისთავიდან – 20 კმ–ით.
· სოფლის ფართი 199 ჰა, 
· სოფლის განაშენიანებული ტერიტორიის ფართი 4.7 ჰა , 
· ნაგებობის რაოდენობა 43
მდებარეობს თუშეთის დაცული ლანდშაფტის ტერიტორიაზე, რომლის  მართვაზე პასუხისმგებელია ახმეტის მუნიციპალიტეტის გამგეობის არასამეწარმეო იურიდიული პირი „თუშეთის დაცული ლანდშაფტის ადმინისტრაცია“, ხოლო ამ ტერიტორიაზე პოლიტიკის ფორმულირებას ახდენს საქართველოს გარემოს დაცვის სამინისტროს დაქვემდებარებაში არსებული საჯარო სამართლის იურიდიული პირი (სსიპ) დაცული ტერიტორიების სააგენტო, ინტეგრირებული მიდგომით თუშეთის სახელმწიფო ნაკრძალთან და ეროვნულ პარკთან ერთად, როგორც თუშეთის დაცული ტერიტორიები. სოფლის ადმინისტრაციულ საზღვრებს შიგნით მოქცეული ტერიტორიის ძირითადი ნაწილი წარმოადგენს დაცულ ლანდშაფტს.
ბოლო დროს გაიზარდა  ინტერესი თუშეთის მიმართ. ვიზიტორთა ნაკადების ზრდის მაჩვენებელი შეესაბამება საქართველოში შემოსული ვიზიტორების ზრდის წლიურ მონაცემს - 24%. შესაბამისად გაიზარდა ადგილობრივი მოსახლეობის მხრიდან სასტუმრო სახლების და ტურისტული ინფრასტრუქტურის ობიექტების მშენებლობაზე მოთხოვნა. 

[bookmark: _Toc529398040]2.2 პროექტით გათვალისწინებული ზოგადი  კონცეფცია

[bookmark: _Hlk518658493]ჯვარბოსლის და მთლიანად არეალის დაპროექტებისას მხედველობაში უნდა მივიღოთ ახმეტის მუნიციპალიტეტის და თუშეთის სივრცით ტერიტორიული დაგეგმვის დოკუმენტში მოყვანილი  რეკომენდაციები, რომელთაგანაც ჩვენთვის განმსაზღვრელია ახალი გზის მშენებლობა, რომელიც იწყება ბირკიანიდან და უერთდება არსებულ გზას  სოფელ კოკლათასთან. ამის გათვალისწინებით არეალი იძენს ტრანზიტულ ფუნქციას და განვითარების მძლავრ სტიმულს.
სოფელ ჯვარბოსლის  განხილვა  კონტექსტის და მეზობელი სოფლების გარეშე არ შეიძლება. ჯვარბოსლის არეალი წარმოადგენს ხუთ სოფლისგან შემდგარ კონგლომერატს, რომელიც საუკუნეების მანძილზე ვითარდებოდა ერთმანეთთან მჭიდრო კონტაქტში და ქმნიან ერთიან სივრცით სტრუქტურას. (ჯვარბოსელი,  ვერხოვანი, ალისგორი, კოკლათა, ვეძისხევი)
არეალში არსებული სოფელთაგან ჯვარბოსელი ყველაზე მძლავრადაა განვითარებული. რამაც თუშეთში  ტურისტული ნაკადების მატებასთან და საგზაო ქსელის განვითარებასთან ერთდ, ჯვარბოსელის არეალი უნდა აქციოს  თუშეთის ერთ-ერთ ქვეცენტრად, მაგრამ ჯვარბოსლის რეგიონალურ ცენტრად ქცევისას საჭირო გახდება  მისი ექსპანსიური განვითარება. ამის ძირითადი დამაბრკოლებელი ფაქტორია რთული რელიეფი და მეწყერი.
ახმეტის მუნიციპალიტეტისა და თუშეთის  სივრცით ტერიტორიული დაგეგმვის დოკუმენტის თანახმად, ახალი დასახლება რომელიც აიღებს თვის თავზე რეგიონალური ქვეცენტრის ფუნქციას, უნდა განთავსდეს კოკლათასთან ახლოს მდებარე ველზე, ისე რომ დისონანსი არ შეიტანოს არეალის სივრცითი სტრუქტურაში. 

სოფლის საზღვარი
პროექტის ფარგლებში კვლევაზე დაყრდნობით გადგინდა სოფლის ადმინისტრაციული საზღვარი. კვლევა მოიცავდა ისტორიული მეხსირების გაცოცხლებას, ასევე  მოსაზღვრე სოფლებთან და თუშეთის დაცულ ტერიტორიებთან კონფლიქტური საკითხების აღმოფხვრა-დარეგულირებას.

	სოფ. ჯვარბოსლის საზღვარი


[bookmark: _Hlk527378261]___ ჯვარბოსლის ტერიტორიის ფართი შეადგენს 199 ჰა-ს.
--- დეტალური დაგეგმარების არეალის ფართი შეადგენს 4,7 ჰა-ს.
დეტალური დაგეგმარების არეალი მოიცავს ტერიტორიას, რომელიც უშუალოდ სოფ. ჯვარბოსლის არსებული განაშენიანების მიმდებარედ მდებარეობს. პროექტირებისას მეტი დეტალიზაციით არის დამუშავებული და ამ ტერიტორიის ფარგლებში ხდება  სოფლის ძირითადი სტრუქტურული განვითარების განსაზღვრა.

[bookmark: _Toc529398041]3. ისტორიული განვითარების მიმოხილვა; 

სოფელი ჯვარბოსელი მდებარეობს ახმეტის მუნიციპალიტეტში, ისტორიულ მხარე თუშეთში, გომეწარის თემში. 
ჯვარბოსელი მდინარის მარჯვენა ფერდზე მთაზე შეფენილი მცირე სოფელია, რომელიც მცირე დასახლებას წარმოადგენს და  გომეწარის თემის  ურბანული სტრუქტურის  ერთ-ერთი მნიშვნელოვანი ობიექტია. სოფელი ტიპიურ თუშურ დასახლებას წარმოადგენს, რომელიც დღემდე ინარჩუნებს ისტორიულ წარსულსა და არქიტექტურულ თუ ურბანულ გამომსახველობას.
მთის ფერდზე შეფენილი სოფელი, არათანაბარი რელიეფის გამო, ხელისგულივით იკითხება გზიდან. სოფელი კულტურული ლანდშაფტის საერთო სურათში ჰარმონიულად ეწერება.
სოფლის ურბანული ქსოვილი ერთად შეჯგუფული განაშენიანებისგან შედგება. მის გადმოღმა, ჯვარბოსელის ისტორიული კოშკია, რომელსაც სათავდაცვო ფუნქცია ჰქონდა. თავად განაშენიანება,  ერთის მხრივ რელიეფზეა დამოკიდებული, მას აღმოსავლეთით ბუნებრივად შემოსაზღვრავს მცირე ღელე, რომლის შიგნითაც კომპაქტურად ლაგდება განაშენიანება. 
თავად ურბანული ქსოვილი, მკვეთრად ჩამოყალიბებულ სახეს ატარებს. შენობები ისეა დაჯგუფებული არათანაბარ რელიეფზე, რომ  მცირე ქუჩებს ქმნის. საგულისხმოა ის გარემოება, რომ სოფელს მკვეთრად გამოხატული ისტორიული ბირთვი არ აქვს.  სოფლის სრული დასახლება, სწორედ ურბანული სტრუქტურის წყალობით ავთენტურობას ინარჩუნებს. სოფლის მხატვრულ გამომსხველობას ცხადია დიდწილად განაპირობებს არქიეტქტურული მემკვიდრეობა, რომელთა შორისაც 9 კულტურული მემკვიდრეობის მნიშვნელოვანი ძეგლებია. 
სოფელი გამოირჩევა თავისი არქიტექტურული და ქალაქთმშენებლობითი თავისებურებებით.  მას უნიკალურობას   სძენს   ლანდშაფტის    და    ისტორიულად ჩამოყალიბებული  განაშენიანების  ერთიანობა,  მათი ჰარმონიული  შერწყმა.  
რეკომენდაცია
ჯვარბოსელი, რთულ რელიეფზე განთავსებულ განაშენიანებს წარმოადგენს. მიუხედავად იმისა, რომ აქ დიდი კონცენტრაცია არ არის კულტურული მემკვიდრეობის თვალსაზრისით ღირებული ნაგებობებისა, მნიშვნელოვანია სწორედ მისი მდებარეობა, რომელიც გახსნილად, ხელისგულივით იკითხება. ამავდროულად ბოლო პერიოდში გაჩენილია რამდენიმე ნაგებობა, რომელიც მკვეთრად ამოვარდნილია (მასშტაბით, მასალითა თუ ფაქტურით) ისტორიულად ჩამოყალიბებული განაშენიანების საერთო კონტექსტიდან. შესაბამისად, ვფიქრობთ შესამუშავებელია ქალაქგეგმარებითი ხედვა და რეგულაციები, რათა არ დეგრადირდეს ისტორიული, ძალზედ სენსიტიური ქსოვილი. ამასთანავე უმნიშვნელოვანესია ძეგლებზე სარესტავრაციო სამუშაოების განხორციელდება, სარესტავრაციო მეთოდოლოგიის სრული დაცვით.

[bookmark: _Toc529398042]4. ბუნებრივი საფრთხეები 

4.1 გეოსაფრთხეები:
საფრთხეები:
სოფ. ჯვარბოსელი განლაგებულია მდ. თუშეთის ალაზნის ხეობაში, ტრადიცულად სამხრეთ ექსპოზიციის ფერდობზე. უშუალოდ განაშენიანებული ტერიტორია მოიცავს მცირე ტაფობს მკვეთრად დახრილი ფერდობის ძირში. სოფლისთვის და სოფლეთან მისასვლელი საგზაო ინფრასტრუქტურისათვის მთავარ საფრთხეს წარმოადგენს საკვლევ არეალში ფერდობზე განვითარებული ზედაპირული ეროზიული პროცესები და შედეგად განვითარებული მნიშვნელოვანი დახრამვა. შედარებით მცირე 1-2 ჰა ასეთი უბანი უშალოდ სოფლის თავზეა განთვსებული, ხოლო  მეორე ფერდის დასავლეთ ნაწილის უმეტესობას მოიცავს და დაახლ. 65 ჰა-ს შეადგენს. აღნიშნულ უბანზე ასევე განვითარებული გვერდითი ეროზია უშუალოდ მდინარის ხების გასწვრივ. საკვლევ ტერიტორიაზე, მოპირდაპირე - ჩრდილოეთ ექსპოზიციის ფერდზე ფიქსირდება პოტენციურად ღვარცოფული ხევი, რომელიც უშუალოდ სოფლისთვის საფრთხეს არ წარმოადგენს. 


გამოსავალი:
განაშენიანების და საგზაო ინფრასტრუქტურის ადაპტირება (დაცვა, გამაგრება) ადამიანის სიცოცხლისა და უსაფრთხოების უზრუნველყოფის მიზნით, შესაბამისი ფერდობული პროცესების სტაბილიზაციისათვის საჭირო საინჟინრო, ბიო-საინჟინრო და ბიო-ღონისძიებების სახით:
	ფერდობებზე მიმდინარე ფართობული და ხაზობრივი ეროზიის საწინააღმდეგო ღონისძიებები: ფერდობის ბუნებრივი გამწვანება, ფერდობების გამაგრება გეოტექსტილის, გეობადეების, გეომატების და სხვა საშუალებებით.  იმავდროულად მეწყერ და ღვარცოფაწინააღმდეგო ღონისძიებებს წარმოადგენენ და შეამცირებს ინერტული მასალის დაგროვებას პოტენციურად ღვარცოფულ ხევებში.
	პასიური დაცვის საინჟინრო ღონისძიებები: ფერდობსამაგრი კედლები და სხვა ტიპის სამაგრი კონსტრუქციები, ფერდობების ანკერებით გამაგრება, კონტრფორსები,  ფერდობების მიტვირთვა, მოპირკეთება
შემოთავაზებული ღონისძიებები ზოგად-სარეკომენდაციო ხასიათს ატარებს. საფრთხის გამოვლინების ინტენსიურობიდან, მოსალოდნელი მასშტაბებიდან, ტექნიკური და სხვა შესაძლებლობებიდან გამომდინარე, საჭირო იქნება კონრეტული ოპტიმალური გადაწყვეტილების შერჩევა, ღონისძიების ან ღონისძიებათ კომპლექსის სახით.




ამონარიდი GIZ ის ანგარიშიდან სოფელ ჯვარბოსელში არსებული გეოსაფრთეებისა და მათი ბიოსაინჟინრო ნაგებობებით გამაგრების საქმიანობების შესახებ:
ჯვარბოსელი:
· 2016 წელს ჯვარბოსელში განხორციელდა ბიოსაინჟინრო ღონისძიებები, საერთაშორისო ექსპერტის რეკომენდაციებით და დახმარებით ადგილობრივმა თემმა ააგო ხის მასალისაგან დამზადებული 4 დამცავი დამბა, განათავსა ფიჩხიკონები და ქვის ზღუდეები სოფლის ეროზიული არხის გასწვრივ. სოფლის თავში, ეროზიული არხის სათავეში დაირგო 3000-მდე ძირი ფიჭვის ხე;
· 2017 წელს მოხდა დამატებით 2 ბიოსაინჟინრო ნაგებობის ( დამცავი დამბა) აშენება
2016-2017 წელს, აღნიშნული ღონისძიებების ეფექტიანობის შეფასების მიზნით, „ნაკრესის“ მიერ ჩატარდა მონიტორინგის სამუშაოები, რაც გულისხმობდა წინასწარ შერჩეული ე.წ. სამონიტორინგო უბნის შეფასებას. აღნიშნული უბნები განთავსებულია სხვადასხვა სიმაღლეზე და და მოიცავს როგორც ეროზირებულ, ასევე საკონტროლო მონაკვეთებს. აღნიშნულ ტერიტორიებზე  ხდება ეროზიისადმი  მიდრეკილების ინდექების  შეფასება, რისი საშუალებითაც ხდება არსებული მდგომარეობის მონიტორინგი. აღნიშნული მონიტორინგის პროცესი დაწყებულია 2015 წლიდან და უნდა გაგრძელდეს შემდგომ პერიოდშიც. თუმცა შენაქოსა თუ ჯვარბოსლის მიმდებარე, პროექტის ფარგლებში შემოღობილი საძოვრების მცენარეული საფარის გაუმჯობესება ვიზუალურადაც თვალშისაცემია.

[image: ]
აღსანიშნავია, რომ 2017 წელს, სოფ. ჯვარბოსლის მეწყრულ ღარში ბიოსაინჟინრო დამბები მოეწყო უშუალოდ სოფლის მაცხოვრებელთა მიერ, 2016 წელს პროექტის ექსპერტთა მიერ  მათთვის გადმოცემული ცოდნის საფუძველზე. 
    FATRA-ას მიერ  განხორციელებულ ზემოაღნიშნულ ღონისძიებებს, მოჰყვა TPLA-  წინადადება, რომ აღნიშნულ ტერიტორიაზე, მისივე გამაგრების მიზნით, ფიჭვთან ერთად აგრეთვე შერგულიყო სხვა ადგილობრივი მცენარეული სახეობების (მდგნალი, ცირცელი,  მთრთოლავი ვერხვი, ჟოლო, ასკილი, ღვია) ნერგები.
 TPLA-ს წინადადება გაზიარებულ იქნა  GIZ-ის მიერ, შესაბამისად შეთავაზებული  პროექტის ფარგლებში განისაზღვრა შემდეგი სამუშაოები: 
· 2017 წლის აპრილ-მაისის თვეში, TPLA-ს მიერ  სოფ. ჯვარბოსელთან მოეწყოს  დროებითი სანერგე, დაკალმების მეთოდით მცენარეთა  ადგილობრივი სახეობების  ნერგის გამოსაყვანად; 
·   ჯვარბოსლის თავზე, მაის-ივნისის თვეში, ელექტროღობით შემოიღობოს  7 ჰა მეწყრული ტერიტორია, წინა წელს დარგული  ფიჭვის ნარგაობის (3 ჰა) ჩათვლით.
·  ივნისის თვეში, მოეწყოს  სარწყავი სისტემები, როგორც დროებითი სანერგის, ისე ფიჭვის ნარგაობის ზაფხულის პერიოდში რწყვის უზრუნველსაყოფად.
· აგვისტო-სექტემბერში, ომალოს მიმდებარედ, 0.5 ჰა ფართობზე მოეწყოს მუდმივმოქმედი სანერგე ტყის ფოთლოვანი თუ კულტურულ მცენარეთა (მარცვლეულ-ბალახეული და ხილ-კენკრა) ადგილობრივი სახეობების ნერგის გამოსაყვანად.
· ოქტომბრის თვეში, ვეგეტაციის პერიოდის დამთავრებისთანავე, ჯვარბოსლის დროებით  სანერგეში გამოყვანილი ნერგები გადაირგოს, სოფ. ჯვარბოსლის თავში, მეწყრული ღარის მიმდებარე ტერიტორიაზე;
· ოქტომბრის თვეში, ფერმერების მიერ პირუტყვის თუშეთიდან გამორეკვისთანავე მოხდეს ჯვარბოსლის 1100 გრძივი მეტრი სიგრძის ელექტროღობის დეინსტალაცია და კონსერვაცია. აგრეთვე სარწყავი სისტემების დემონტაჟი და ომალოში დასაწყობება.


· ომალოს მუდმივმოქმედ სანერგეში გამოყვანილი ნერგი გამოყენებული იქნება ბიოკომპონენტად ჯვარბოსლისა და აგრეთვე სხვა ეროზირებული ტერიტორიების გამაგრების ღონისძიებებში, ხოლო კულტურული ჯიშები გაშენდება თუშეთის დასახლებებში.

თუშეთის საავტომობილო გზის სეზონურობის (ივნისი- ნოემბერი) გამო, TPLA-ს ადმინისტრაციამ ვერტმფრენის მეშვეობით,  მხოლოდ 2017 წლის 11 მაისს შეძლო ზემოაღნიშნული აქტივობების განხორციელების დაწყება, კერძოდ; ჯვარბოსლის მიმდებარედ შეირჩა 500 კვ. მეტრი  ორგანული სასუქით განოყიერებული მიწა. შეკეთდა მოცემული ფართობის ღობე, მიწის ნაკვეთი გასუფთავდა ნარჩენებისა და ბალახებისაგან, შემდეგ, ცხენის გუთნის მეშვეობით მიწა მოიხნა ჯვარედინად და  გაფხვიერდა ნიადაგი. პარალელურად,  სოფლების; ალისგორის, ჯვარბოსლის და ილიურთის-მიმდებარე ფოთლოვანი ტყის კორომებში დამზადებული იქნა; მდგნალის, ცირცელისა და ვერხვის დასაფესვიანებელი კალმები, ამავე ტერიტორიაზე მოპოვებული იქნა, აგრეთვე; მდგნალის,ცირცელის, ჟოლოს და ასკილის ნერგები. სანერგისათვის მომზადებულ ნიადაგზე მოეწყო კვლები და დაირგა 2400 ცალი კალამი და 1200 ცალი ნერგი.
[image: ]სანერგის სპეციფიკიდან გამომდინარე, ნაადრევი გვალვისაგან თავის დაზღვევის მიზნით,   საჭირო იყო სარწყავი წვეთოვანი სისტემის დამონტაჟება, თუმცა უგზოობის გამო, ამ პერიოდისათვის,  ვერ მოხერხდა მისი კახეთიდან თუშეთში ტრანსპორტირება.
[image: ] მხოლოდ, ივნისის მეორე ნახევარში,  საავტომობილო გზის გახსნისთანავე, TPLA-ს მიერ  ჯვარბოსლის დროებით სანერგეში დამონტაჟდა 420 გრძივი მეტრის წვეთოვანი, თვითდინებით სარწყავი სისტემა. 

სანერგესა და ფიჭვის ნარგაობაში ჩატარდა თოხვნა- მარგვლის სამუშაოები. ამ დროისათვის (ივნისი), გასულ შემოდგომას დარგული ფიჭვის 3000 ძირი ნერგიდან გახარებული იყო  60%.
2016 წელს შედგენილი პროექტი, ფიჭვის ნარგაობის რწყვას ითვალისწინებდა   წყალსაქაჩი სისტემის მეშვეობით, თუმცა, ადგილზე აღმოჩნდა, რომ ასაქაჩი წყლის დებეტის (გრუნტის წყალი) სიმცირის გამო აღნიშნული სისტემის გამოყენება შეუძლებელი იყო.  ფიჭვის ნარგაობის მოსარწყავად TPLA-ამ ალტერნატიული გზა გამონახა, კერძოდ;  სარწყავი წყალი თვითდინებით იქნა გამოყვანილი, ნარგაობის აღმოსავლეთით მდებარე,  800 მეტრით [image: ]დაშორებული მეცხვარის ფერმიდან. აღსანიშნავია, რომ  წყლის დათმობის თაობაზე TPL-ამ მეცხვარეებთან  ძალზედ შედეგიანი მოლაპარაკება აწარმოა.
 ამავე პერიოდში (ივნისი), სოფ.  ჯვარბოსლის თავზე ელექტროღობით შემოიღობა 7 ჰა. მეწყერსაშიში ტერიტორია, წინა წელს  დარგული ფიჭვის ნარგაობის ( 3 ჰა) ფართობის  ჩათვლით. 
2017 წლის ივლის აგვისტოს თვეში TPL-ას მიერ გაწეული სამუშაო, კერძოდ; ჯვარბოსლის დროებითი სანერგე და ჯვარბოსლის თავში ელექტროღობის მონტაჟი, ხოლო FATRA-ს მიერ 2016-2017 წლებში, ჯვარბოსლის მეწყრულ ღარში მოწყობილი  ბიოსაინჟინრო ნაგებობები (დამცავი დამბა) და სოფ. შენაქოში საძოვრების როტაციის ღონისძიებები, მონახულებული იქნა პროექტის ექსპერტთა (ბატონი ჰანს კირხმაიერი და .....) მიერ, გაკეთდა შეფასებები და რეკომენდაციები, კერძოდ;  აღმოჩნდა, რომ ჯვარბოსლის დროებით სანერგეში,  დარგული კალმების მხოლოდ მცირე ნაწილი იყო გახარებული,  შემდეგი მიზეზების გამო;

1. საკალმე მასალის აჭრის დაგვიანება, აიჭრა მაისის თვეში, სასურველი იყო აჭრილიყო აპრილში, ანუ ვეგეტაციის დაწყებამდე;
2. საკალმე მასალად  სუსტი,  დაფესვიანებამდე კვებისათვის არათვითკმარი რტოების აჭრა, სასურველი იყო აჭრილიყო უფრო ძლიერი, მსხვილი რტოები;
3. თუშეთისათვის უჩვეულო გვალვის პირობებში, უგზოობის გამო, სანერგის პირველი რწყვის დაგვიანება.
ზემოაღნიშნული მიზეზები მხედველობაში იქნა მიღებული შემდგომში გასათვალისწინებლად.
ექსპერტთა მიერ TPLA-ს მიეცა რჩევა, რომ ჯვარბოსლის სანერგეში გამოყვანილი მდგნალის, ჟოლოსა და ცირცელის  ნერგები შერგულიყო უშუალოდ მეწყრის სათავის მონაკვეთში, კონცენტრირებულად, 2*2-ზომებში. რჩევა ასევე ითვალისწინებდა ნერგების შერეული (სახეობრივად) ფორმით დარგვას, ხოლო მწკრივებს შორის მდგნალის მსხვილი კალმების განთავსებას.
 ოქტომბრის თვეში, ვეგეტაციის დამთავრებისთანავე, ჯვარბოსლის დროებითი სანერგედან, სოფ. ჯვარბოსლის მეწყრული ნაპრალის თავში, TPLA-ს მიერ  გადარგულ იქნა, მცენარეული  ადგილობრივი სახეობების 1200 გაძლიერებული, საუკეთესო კონდიციის ნერგი და 150 ცალი მდგნალის კალამი.
 რადგან, ზემოაღნიშნული ნერგების რაოდენობამ სრულად ვერ მოიცვა სამიზნე ტერიტორია.  აღნიშნული დანაკლისის შევსებას განზრახულია 2018 წლის შემოდგომაზე, ომალოს სანერგეში გამოყვანილი ნერგების მეშვეობით.
  ამავე პერიოდში( ივლის-აგვისტო) შესაბამის კვალიფიკაციის ექსპერტის მიერ,  ჯვარბოსლისა და შენაქოს მოსახლეობისათვის, დაცული ტერიტორიების ადმინისტრაციის თანამშრომელთათვის და დაინტერესებული ფერმერებისათვის ჩატარდა  რამდენიმედღიანი ტრენინგი ელექტროღობის მონტაჟისა და დემონტაჟის წესების, მისი ეფექტიანად გამოყენების პირობების შესახებ.
 აქვე, დამაკმაყოფილებლად  იქნა შეფასებული, შენაქოსა და ჯვარბოსელში თემის თანამონაწილეობით, TPLA-სა და FATRA-ს მიერ  ელექტროღობეების მოწყობის ხარისხი და ხაზი გაესვა აღნიშნული ღონისძიებების მიმართ, თემის მაღალ ინტერესსა და შესაბამისად მათ ჩართულობას, რაც გამოწვეულია ელექტროღობეების გამოყენების ეფექტიანობით, თუშეთის მოუწესრიგებელი „საბჭოთა“ მიწათსარგებლობის პირობებში.   
მიგვაჩნია, რომ ზემოაღნიშნულ პროექტების განხორციელებით,  ეროზიის საწინაამღდეგო აგრო-ტექნიკური ღონისძიებების დანერგვა, აამაღლებს  თემის წევრთა ცოდნა- გამოცდილებას და საერთო საფრთხეების წინაშე მათი თვითმობილიზაციის უნარს.   
ოქტომბრის ბოლოს, თუშეთიდან კახეთში პირუტყვის გადმორეკვისთანავე, მოხდა ელექტროღობის დეინსტალაცია და კონსერვაცია, აგრეთვე სარწყავი სისტემების დემონტაჟი და ომალოში დასაწყობება.
ამავე პერიოდში, ახმეტის მუნიციპალიტეტის კუთვნილ,  TPLA-ს მიერ უსასყიდლო უზუფრუქტით დამაგრებულ, სარწყავით უზრუნველყოფილ  0. 5 ჰა. მიწაზე მოეწყო ომალოს მუდმივ მოქმედი სანერგე,  ტყისა თუ კულტურულ მცენარეთა  (მარცვლეული, ბალახეული, ხილ-კენკრა),  ადგილობრივი  სახეობების გამოსაყვანად, რომელთაც გამოვიყენებთ როგორც ჯვარბოსლის, ისე სხვა ეროზირებული ტერიტორიების ბიოსაინჟინრო მეთოდებით  ნიადაგის გასამაგრებლად და აგრეთვე დასახლებებში გასაშენებლად.
[image: ]აგვისტო-სექტემბრის თვეებში ომალოს სანერგეს ტერიტორია მოიხნა, გაფხვიერდა, დაიფარცხა და შემოიღობა.
სექტემბრის მეორე ნახევარში და ოქტომბერში მოხდა ნერგებისა და სტანდარტული (ძლიერი) საკალმე მასალის  მოპოვება და დარგვა, აკოკოლავება. აღნიშნულ პერიოდში, ყინვის დადგომამდე, მოესწრო 3000 ძირი ნერგისა (ცირცელი) და 1200 კალმის (მდგნალი) დარგვა-აკოკოლავება. პროექტის მიხედვით, ომალოს სანერგეში გათვალისწინებულია სულ 6000 ძირი ნერგის დარგვა.
2018 წლის ადრე გაზაფხულზე (აპრილის თვე),  თუშეთში (ვერტმფრენის მეშვეობით) ვეგეტაციის დაწყებამდე TPLA  გააგრძელებს  საკალმე მასალის მოპოვებას და  დარგვას. 
(სრული დოკუმენტი შეგიძლიათ იხილოთ თანდართულ ფაილად)

4.2 კლიმატური პირობები


	


საშუალო ტემპერატურა და ნალექიანობა

	"საშუალო დღიური მაქსიმუმი" (მყარი წითელი ხაზი) ​​გვიჩვენებს დღის საშუალო მაქსიმალურ ტემპერატურას ყოველთვიურად ჯვარბოსელი. მსგავსად, "დღიური საშუალო მინიმალური" (მყარი ლურჯი ხაზი) ​​გვიჩვენებს საშუალო მინიმალურ ტემპერატურას. ცხელი დღეები და ცივი ღამეები (წყვეტილი წითელი და ლურჯი ხაზებით გამოსახული) აჩვენებს საშუალო ტემპერატურას დღე-ღამის ყველაზე ცხელი და ყველაზე ყინვიანი ღამეებისას. 


	ღრუბლიანი, მზიანი და ნალექიანი დღეები

	[image: C:\Users\x\Downloads\chart (1).jpeg]
	

	მაქსიმალური ტემპერატურა

ნალექების რაოდენობა

სტატისტიკური მონაცემები თვალნათლივ ასახავს თუშეთიდან ბარისკენ დაწყებული მიგრაციული პროცესების დინამიკას. ბარისკენ მოსახლეობის ლტოლვა სხვადასხვა მიზეზებით იყო განპირობებული, როგორიცაა: გვაროვნულ-თემობრივი ინსტიტუტების რღვევა და სახელმწიფოებრივი ფორმების დამკვიდრება, ნატურალური მეურნეობის რღვევა და სასაქონლო-ფულადი ურთიერთობების განვითარება, მკაცრი კლიმატურ-გეოგრაფიული პირობები და შეზღუდული საარსებო სივრცე. ბოლოს, 1959 წელს, საბჭოთა ხელისუფლებამ პოლიტიკური მოსაზრებებით გააუქმა კოლექტივები თუშეთში და მოსახლეობა იძულებით ჩამოასახლა ბარში.
XX საუკუნის II ნახევარში, ზემოხსენებული პროცესების შედეგად, ძირეულად შეიცვალა თუშების ცხოვრებისა და განსახლების გეოსოციალური სურათი. თუშების ძირითადმა საცხოვრისმა თუშეთიდან გადაინაცვლა ბარის სოფლებში — ზემო ალვანში, ქვემო ალვანსა და ლალისყურში, ხოლო თუშეთმა და შირაქმა საზაფხულო და საზამთრო საძოვრებისა და სეზონური საცხოვრისის ფუნქცია შეიძინა.
   რა თქმა უნდა ეს მოვლენები აისახა სოფელ ჯვარბოსელზეც, რომლის მთლიანი ფართობიც    17266 მ² , სადაც 1876 წელს 116 კომლი და  565 მოსახლე იყო, 1886 წელს - 153 ადმიანი ცხოვრობდა,  2002  და 2014 წელს ამ ადამიანების რაოდენობა 0-ს შეადგენდა. დღევანდელი 2017 წლის  მონაცემებით ზამთარში მკვიდრი მოსახლე ერთი ადმიანია. 
   მთიდან ბარისკენ მიგრაციის პერიოდი იწყება სექტემბრის ბოლოს, თუშეთში მიმავალი ერთადერთი სამანქანო გზის დაკეტვამდე, უკან დაბრუნება კი იწყება ივნისიდან.
ცხრილი  1.1 თბილისის გუბერნიის თიანეთის მაზრის თუშეთ-კახეთის უბნის სოფლები და მოსახლეობა 1886 და 2002 წლებში
	სოფლები
	მოსახლეობის რაოდენობა

	
	1886წ
	2002წ

	ომალო
	258
	58

	დართლო
	212
	9

	ჯვარბოსელი
	153
	-

	დიკლო
	143
	16

	შენაქო
	228
	7

	ფარსმა
	228
	-

	ინდურთა
	746
	-

	გირევი
	113
	-



ცხრილი  1.2 მოსახლეობის მონაცემები წლების მიხედვით 
	        დასახელება 
	             წელი
	           მკვიდრი

	ჯვაბროსელი
	1876
	565

	ჯვაბროსელი
	1886
	153

	ჯვაბროსელი
	2002
	0

	ჯვარბოსელი
	2014
	0

	ჯვარბოსელი
	2017
	1

მოსახლეობის დაბრუნება სოფელში და მთლიანად თუშეთში არის ქვეყნის ერთ-ერთი ძირითადი მიზანი და გამოწვევა, რომელსაც თანმიმდევრული პოლიტიკის გატარება სჭირდება. განაშენიანების რეგულირების გეგმის დამუშავება ამ პოლიტიკის ერთერთი მცირე ნაწილია, რომელიც უზრუნველყოფს სოფლის გეგმაზომიერ განვითარებას და სწორი მართვისა და გამართული ადმინისტრირების შემთხვევაში მდგრადი განვითარების წინპირობებს შექმნის. 
მაცხოვრებელთა დაბრუნებისა და გრგ-ს მიხედვით, მათი რიცხვის გაზრდის შედეგად მოსახლეობის რაოდენობა გახდება 446 (შედის სასტუმროების დატვირთვაც).	Comment by x: დავამატეთ
მოსახლეობის საერთო რაოდენობა სავარაუდოა და არსებული საცხოვრებელი სახლების, მათ შორის დაშლილი-ნანგრევი სახლების აღდგენის შემთხვევაში (მათი მოცულობიდან გამომდინარე) შესაძლო დატვირთვის საფუძველზეა ნაანგარიშები.
ჯვარბოსლის და დანარჩენი სოფლების გრგ-ების დამუშავების გარდა აუცილებელია ისეთი საკვანძო საკითხების გადაწყვეტა, როგორიცაა:
· ცენტრალური, უსაფრთხო გზა, რომელიც იფუნქციონირებს მთელი წლის განმავლობაში;
· სოფლის შიდა გზების მოწესრიგება;
· ცენტრალიზებული გაზმომარაგების უზრუნველყოფა; 
· ცენტრალიზებული საიმედო ენერგომომარაგების უზრუნველყოფა;
· საზოგადოებრივი ტრანსპორტით უზრუნველყოფა;
· არსებული და ასაშენებელი შენობების ზამთრის სეზონისთვის ადაპტაცია;
· სოციალური სერვისების განვითარება;
· დაწყებითი სკოლა;
· მცირე საწარმოების შექმნა;
· მულტისეზონური ტურისტული ინფრასტრუქტურის განვითარება;

[bookmark: _Toc529398046]6. ადგილობრივი წარმოება;

სოფელში არ არის წარმოება.

ტურისტების რაოდენობის მატებასთან ერთად სოფელში უდა გაჩნდეს ადგილობრივი პროდუქტებით უზრუნველყოფის სისტემა, თუშეთი შეიძლება იქცეს საქართველოში ორგანული სოფლის მეურნეობის განვითარების პოლიგონად, რისი პირველი ნაბიჯები უკვე გადადგმულია.
ასევე უნდა მოხდეს მატყლისგან დამზადებული ტრადიციული ხალხური ხელსაქმის ნიმუშების (ნაბადი, ფარდაგი, ნოხი, ქუდი, ქეჩა, ჭრელი წინდები, ნაქსოვი ფეხსაცმელი - „ჩითები“ ცხენის მოსაკაზმი „ჩული“) წარმოების გაფართოვება. აღსანიშნავია, რომ, თუშური ჯიშის ცხვრის მატყლი საქსოვად საუკეთესოა და სითბო-სიცივეს შესანიშნავად არეგულირებს, მისგან თექას თუშეთში ისტორიულად ამზადებდნენ, ხოლო მწყემსები ნაბადების სახით და მთაბარობისას კარვების გადასახურად იყენებდნენ.
ცენტრალიზებული საიმედო ენერგომომარაგების და გაზმომარაგების უზრუნველყოფა გაზრდის ზამთრის პერიოდში თუშეთში დარჩენილი მოსახლეობის რაოდენობას, მათთვის სრული მოცულობით ამოქმედდება მაღალმთიანი რეგიონების განვითარების შესახებ კანონით გათვალისწინებული შეღავათების პაკეტი. 	Comment by x: შევცვალე ტექსტი. კონკრეტულად ფერმების თემა ამოვიღე
ადგილობრივების გამოკითხვიდან გამოჩნდა ასევე, რომ ბარში მცხოვრები გომეწრელები იქ არსებული ბიზნესის გაფართოებას ჯვარბოსელშიც გეგმავენ, მაგალითად ტრადიციული რეწვის ობიექტები ისეთი როგორიც არის „პაპა ზურაბოს მარანი“, ლილი მურთაზიშვილი  გეგმავს აგროტურისტულ და რეწვის ობიექტების გამართვას ჯვარბოსელშიც.

ტურიზმის ინდუსტრიის მნიშვნელობა და ტურისტული ნაკადების მკვეთრი ზრდა საქართველოში ცალსახად განაპირობებს ფაქტს, რომ ქვეყნის სივრცით-ტერიტორიული დაგეგმვის პროცესში ტურიზმის განვითარების პრიორიტეტები ადეკვატურად იყოს გათვალისწინებული გეგმარებით დოკუმენტებში. შედეგად, თუშეთის უნიკალური ისტორიულ-არქიტექტურული და ბუნებრივი მემკვიდრეობა, რომელიც წარმოადგენს  ტურისტული მიმზიდველობის მთავარ ფაქტორს, შექმნის მოთხოვნებს ადგილობრივი სერვისების განვითარებისათვის, მათ შორის განთავსების ადგილებზე, კომუნიკაციაზე, ტრადიციულ მეურნეობის პროდუქციაზე და ა.შ.
ტურიზმის ინდუსტრია ბოლო წლების განმავლობაში ყოველწლიურად 24-28% -ით იზრდება. წინა წლის ანალოგიურ მონაცემებთან შედარებით ზრდა 28%. ასეთი ტენდენციის შენარჩუნების მაღალი ალბათობაა შემდეგი 5 წლის განმავლობაში, რაც სავარაოდოდ, 2020 წლისათვის 10 მლნ. ვიზიტორს გადააჭარბებს. 
თუშეთი და აღმოსავლეთ კავკასიონი, ჯერ კიდევ შენარჩუნებული მთის სოფლები შუასაუკუნოებრივი არქიტექტურითა და ბუნებასთან  თანაცხოვრების ჰარმონიული მაგალითებით, არის ტურისტების მოზიდვის უმნიშვნლოვანესი ფაქტორი.
ჯვარბოსელში და მის არეალში  არსებულმა სოფლებმა უნდა შეინარჩუნონ ზემოთხსენბული თვისებები და აგრეთვე შეუქმნან ტურისტებს კომფორტული ცხოვრების და დასვენების პირობები.
ამჟამად ტურისტების ძირითადი ნაწილი მოძრაობს ომალო - შენაქო - დიკლოს და ომალო -აწუნთას მიმართულებით. ზომოთ აღნიშული ტურისტული ნაკადების ზრდასთან ერთად და ასევე ახალი გზის მშენებლობის შემდეგ ჯვარბოსელს და მის არეალში მყოფ სოფლებს საგრძნობლად მოემატებათ ვიზიტორთა რაოდენობა. ჯვარბოსლის ექსპანსიური განვითარების მიზანშეუწონლობის და შეუძლებლობის გამო, არეალის ძირითადი განვითარება უნდა მოხდეს კოკლათას თავზე არსებულ ველზე. 
ჯვარბოსელის არეალმა შესაძლოა შეიძინოს ტურისტული ნაკადების გადამანაწილებელი როლი. რადგან აქედან გზები მიდის წოვათას თემში, დიდი და პატარა ბორბალოების მიმართულებით (ფშავში და ხევსურეთში გადსვლის პერსპექტივით), პანკისის ხეობაში, ომალოში, და პირიქითა ალაზნის ხეობაში, კერძოდ ნაყაიჩოს უღელტეხილით ფარსმა, ჭეშოში.
სოფლებს ექნებათ თავიანთი განსაკუთრებული როლი არსებულ ტურისტულ ზონაში.
ალისგორი მთის კეხზე  განლაგებული სახლები ქმნიან განუმეორებელ სოფლის კონტურს, ალისგორში არ არის ახალი მშენებლობები.
ვერხოვანი მთის ციცაბო ფერდზე გამოკიდებული 14 მეტრიანი კოშკი  და მის გარშემო მდგომი მოხდენილი სახლები.
კოკლათა განუმეორებელი ხედით  თუშეთის ალაზნის ხოებაზე რომელის იშლება აივნებიდან.
ვეძისხევი მარალმთიანი კურორტის პერსპექტივის მქონე სოფელი.
ჯვარბოსელი როგორც გომეწარის თემის ისტორიული ცენტრი, შემორჩენილი სასოფლო და საერთო სათემო დღეობებით,  მნიშვნელოვანი ეკლესიით და სალოცავებით.

მოძიებული ინფორმაციის თანახმად ჯვარბოსელში ერთი საოჯახო სასტუმრმო ფუნქციონირებს სახელით „ პოშოლი“, რომლის საკონტაქტო პირია ია გიოშვილი. 
საერთო ჯამში სოფელში  25 ღამის გასათევი ადგილია. აღნიშნული საოჯახო სასტუმრო სოფელში ელექტროენერგიის ერთადერთ წყაროს ფლობს (მზის ბატარეები) . საოჯახო სასტუმრო 2017 წლის განმავლობაში 50 მდე ტურისტს მოემსახურა, იგუსლიხმება ღამისთევითა და/ან კვებით მომსახურება.  დამატებით მომსახურებად საოჯახო სასტუმროს ტრანსპორტირებისა და გიდების შეთავაზება შეუძლია, ტრანსპორტირება იგულისხმება ცხენებით. 
რაც შეეხება წინასწარი დაჯავშნის შესაძლებლობას, მათ შესახებ ინფორმაციის მოძიება შეიძლება სოციალურ ქსელსა და დაცული ტერიტორიების ვიზიტორთა ცენტრში. 
ჯვარბოსელში ღამისთევის მომსახურება 30-70 ლარს შორს შორის მერყეობს, ფასის განსხვავება დამოკიდებულია კვებითი მომსახურების სიხშირეზე. 
სასტუმრო თავისი ზომით, ხის ელემენტებით, სახურავის დახრითა და მასალით, შეგვიძლია მივიჩნიოთ შეუსაბამოდ. რადგან ის მთლიანად არღვევს სოფლის მაშტაბს და ისტორიულად ჩამოყალიბებულ იერსახეს.
საოჯახო სასტუმროს მფლობელებს ამხანაგობის პრინციპით მონაწილეობა აქვთ მიღებული „აწარმოე საქართველოს“ მცირე გრანტების მიმართულებით და ჯამში 11 000 ლარის გრანტი აქვთ მიღებული ტურისტული მომსახურების განვითარებისთვის.

ჯვარბოსელში რეკომენდირება იქნება განთავსების ობიექტების თანმიმდევრობით ზრდა, იმ შემთხვევაში თუ ამუშავდება ღერძული მარშრუტები ნაყაიჩოსა და წოვათას მიმართულებით ამ სოფელმა ერთგვარი ჰაბის ფუნქციაც კი შეიძლება შეასრულოს. ზრდამ არ უნდა გამოიწვიოს სოფლის შენობების მაშტაბის ზრდა. ფარგლებში. 
სოფელში შესაქმნელია ტურისტებისთვის მიმზიდველი გარემო. ამისთვის საჭიროა:
· სოფელში სხვადასხვა თანამედროვე ტიპის სახურავები შეიცვალოს ფიქალის გადახურვით.
· მოეწყოს საჯარო სივრცეები „საჯარეები“ ტურისტების დასვენებისთვის და გართობისთვის (მოედნები).
· მოიკირწყლოს ბილიკები ფიქალით. 
ასევე მნიშვნელოვანია ხარისხიანი გიდის მომსახურების განვითარება, არსებული კულტურული და ბუნებრივი რესურსების სწორი ინტერპრეტირება და ტურისტებისთვის მათი გაცნობა. 

[bookmark: _Toc529398054]8.1 არსებული მდგომარეობის აღწერა

საქართველოს სახელმწიფოს განვითარების ერთ-ერთი პრიორიტეტია კულტურული მემკვიდრეობის დაცვა და რევიტალიზაცია ქვეყანაში კულტურული მემკვიდრეობის დაცვის და ტურისტული მიმზიდველობის გაზრდის მიზნით. 
სოფ. ჯვარბოსელი უნიკალური არქიტექტურის და კულტურული ტრადიციის მატარებელია. 
ჯვარბოსელში ჩატარდა ექსპედიცია რომლის ფარგლებში გამოვლინდა არქიტექტურული ობიექტები რომლებსაც უნდა მიენიჭოს ძეგლის სტატუსი, დაუდგინდეს ვიზუალური და ფიზიკური დაცვის ზონები. 
ჯვარბოსელი, როგორც ზოგადად თუშეთი  მდიდარია  კულტურული  მემკვიდრეობის  ნიმუშებით,  რომელთა  დიდი ნაწილი, მიუხედავად    იმისა,    რომ    დაზიანებულია,    დღემდე    აქვს    შენარჩუნებული    მაღალი  კულტურული ფასეულობა. ნაგებობათა ნაწილს მინიჭებული აქვს ძეგლის სტატუსი, მაგრამ, სამწუხაროდ აღნიშნული ვერ ქმნის ადგილზე კულტურული მემკვიდრეობის დაცვის ეფექტურ შესაძლებლობას. მიუხედავად იმისა, რომ კულტურული მემკვიდრეობის დაცვის თვალსაზრისით ეროვნული კანონმდებლობა იძლევა გარკვეულ მექანიზმებს, ისინი ზოგჯერ არასათანადოდ, ძირითად შემთხვევაში კი საერთოდ არაა გამოყენებული, კერძოდ:
· არ ჩატარებულა კულტურული მემკვიდრეობის სათანადო ინვენტარიზაცია, არ არის გამოვლენილი ტერიტორიის არქიტექტურული და არქეოლოგიური პოტენციალი;
· კულტურული მემკვიდრეობის ობიექტებს ძეგლის სტატუსი მიენიჭათ მათი იდენტიფიკაციის გარეშე, ისე, რომ ფიზიკურ გარემოში შეუძლებელია მათი, როგორც შესაბამისი სტატუსის მქონე უძრავი ნივთების ზუსტი იდენტიფიკაცია;
· მიუხედავად იმისა, რომ კულტურული მემკვიდრეობის ნაგებობათა ძირითადი ნაწილი ერთიან კომპლექსად განიხილება, არ არსებობს კომპლექსური ძეგლის სტატუსის   მქონე   ობიექტი,   არ   არსებობს   ძეგლთა ანსამბლებისა და კომპლექსების ერთიანი განვითარების კონცეფცია, დამტკიცებული კონსერვაციის გეგმის ან სხვა დოკუმენტის სახით;
· არ  არის  დადგენილი  კულტურული  მემკვიდრეობის  დამცავი  ზონები,  შესაბამისი რეჟიმები;
· ადგილობრივ თვითმმართველობაში არ არსებობს შესაბამისი საკადრო და ადმინისტრაციული რესურსი ზემოთ ჩამოთვლილ პრობლემათა გადასაჭრელად, ასევე, ადგილზე მეთოდოლოგიური თვალსაზრისით გამართული გადაწყვეტილებების მისაღებად.
ყოველივე ზემოაღნიშნული ძალიან ართულებს, ხშირად კი შეუძლებელს ხდის ადგილზე კულტურული მემკვიდრეობის გამოვლენას, მის დაცვას და ზოგადად, ადგილზე კულტურული მემკვიდრეობის დაცვითი ინტერესების რეალიზაციას.


ამჟამინდელი მდგომარეობით ჯვარბოსელში არცერთი ოფიცილური ძეგლი არ არის. ასევე სოფლის სტრუქტურას ძეგლის სტატუსი არ აქვს.  
კულტურული თავალაზრისით მნიშვნელოვანია საუკუნეების განმავლობაში ჩამოყალიბებული სივრცით-გეგმარებითი სტრუქტურა, ხეობის ამ ნაწილიდან და კერძოთ ჯვარბოსლიდან ჩანს ოთხი სოფელი, რომელიც ერთობლიობაში ქმნის საერთო ისტორიო-კულტურულ ლანდშაფტს და წარმოადგენს უნიკალურ ანსამბლს.

ჯვარბოსლის ქალაქთმშენბლობითი დოკუმენტაციის დასამუშავებლად შეიქმნა საინფორმაციო ბაზა, მათ შორის შესაბამისი ინფორმაცია არსებული შენობა–ნაგებობების, ქალაქთმშენებლობითი და ინფრასტრუქტურის შესახებ. ასევე ჩატარდა არსებული განაშენიანების დაფარვითი ინვენტარიზაცია. განაშენიანების დაფარვითი ინვენტარიზაცია წარმოადგენს საყრდენი გეგმის საინფორმაციო ბაზის შემადგენელ ნაწილს. განაშენიანების დაფარვითი ინვენტარიზაციის მიზანია შეიქმნას კომპლექსური საინფორმაციო ბაზა ტერიტორიის არსებული მდგომარეობის შესახებ. დაფარვითი ინვენტარიზაცია განხორციელდა ჯვარბოსლის მთელ ტერიტორიაზე. 
კულტურული მემკვიდრეობის კონტექსტში, დაფარვითი ინვენტარიზაცია არის კულტურული მემკვიდრეობის უძრავი ობიექტების გამოვლენის, ამ ობიექტებისა და მათი გარემოს შესახებ ინფორმაციის მოძიების მიზნით განხორციელებულ ღონისძიებათა ერთობლიობა. დაფარვითი ინვენტარიზაციის შედეგად მიღებული კომპლექსური საინფორმაციო ბაზა ტერიტორიის არსებული მდგომარეობის შესახებ არის ისტორიულ- კულტურული საყრდენი გეგმის საინფორმაციო ნაწილის საფუძველი.
ძეგლის ნიშნების მქონე შენობები გამოვლენილია ჯვარბოსლის ტერიტორიაზე.
ჩვენი წინადადებაა შემდეგ ძელებს მიენიჭოს  ძეგლის სტატუსი:   3, 8, 12, 15, 19, 21, 23, 35, 43, 44-45.

აღწერა იხილეთ ალბომ #4-ში.
განხორციელდეს კულტურული მემკვიდრეობის სარეკომენდაციო ობიექტების რესტავრაცია. შენარჩუნებულ და აღდგენილ იქნას მათი თავდაპირველი მხატვრულ-არქიტექტურული გამომსახველობა. შესაძლებლად მიგვაჩნია მათი ფუქნციური ადაპტაცია;
არქეოლოგია
კოშკები #44 და #45 აღმართულია სოფლიდნ ერთი კილომეტრის მანძილზე. ადგილის შესწავლისას მიმდებარე ფერდზე გამოჩნდა კიდევ 8-10 ნასახლარის ნაშთი. ჩვენი ჰიპოთეზის თანახმად ეს დასახლება შეიძლება იყოს თავდაპირველი ჯვარბოსლის სოფელი, ხოლო ამჟამინდალი ჯვარბოსელი მისი საზაფხულო ბინები. დროთა განმავლობაში მოსახლეობამ მთლიანად მიატოვა გამაგრებული სოფელი და ბევრად კომფორტულ საზაფხულო ბინებში გადავიდა. 
აუცილებელია ამ ჰიფოთეზის შესასწავლად ზეოდხსენებული ნასოფლარის არქეოლოგიური შესწავლა, რის საფუძველზე დადგინდება არქეოლოგიური დაცვის ზონის მინიჭების მიზანშეწონილობა. 

ვინაიდან ძეგლის ოფიციალური სტატუსი ამჟამსდ არცერთ შენობას არ აქვს, არ არსებობს ინდივიდუალური დაცვის ზონებიც. აგრეთვე არ არსებობს ზოგადი დაცვის ზონებიც.

ჯვარბოსლის იერსახის აღსადგენად აუცილებელია თანმიმდევრულად შეიცვალოს თუნუქის  სახურავები, რომლებიც სრულიად ამოვარდნილია სოფლის არქიტექტურული კონტექსტიდან. პროექტში მოცემულია რეკომენდაციები ყველა შენობისთვის.
[bookmark: _Toc529398059]9.2.1 ზოგადი დამცავი ზონირება.

პროექრიის ფარგლებში სოფელ ჯვარბოსელის განაშენიანებული ტერიტორიის მთელ ტერიტორიაზე მიენიჭება განაშენიანების რეგულირების ზონა.
ხოლო სოფლის ადმინისტრაციულ საზღვრებს მიენიჭება ისტორიული ლანდშაფტის დაცვის ზონა.
მაგრამ ეს არასაკმარისა, რადგან ჩვენ გვაქვს საქმე ხეობის უნიკალურ მონაკვეთთან სადაც ერთ ვიზუალურ აღქმის ზონაში მოქცეულია არა ცალკეული სოფელი ან ნაგებობა, არამედ რამოდენიმე სოფელი (ჯვარბოსელი, ალისგორი, ვერხოვანი, კოკლათა ვეძისხევი), როგორც ერთიანი კომპლექსი. მათი ურთიერთ დამოკიდებულება, მაშტაბი, მასალია და ბუნებასთან ინტეგრირების უნიკალური ნიმუში, უნდა განიხილებოდეს ერთიან კომპლექსად, რომელსაც საერთო ხედვის არეალები, დაცვის და განვითარების პრინციპები აქვს.

ჩვენი რეკომენდაცია იქნება მთლიანად ხეობის ამ მონაკვეთს დაედოს ისტორიული ლანდშაფტის დაცვის ზონა. საქართველოს  კულტურული მემკვიდრეობის კანონის 38-ე და 39-ე მუხლებით განსაზღვრულია  ისტორიული განაშენიანების დაცვის ზონები და რეჟიმები. 

გზა
ძირითადი საგზაო ღერძიდან სოფელი ჯვარბოსელი მდებარეობს მდინარის გადაღმა. თუშეთის ალაზნის მარცხენა სანაპიროზე შემაღლებულ ადგილას. სოფელში მოსახვედრად საჭიროა მდინარეში მანქანით გავლა, ან სოფლიდან 200-ი მეტრით დაშორებულ საფეხმავლო ხიდზე გადასვლა.
გზა მიდის სოფლამდე, მაგრამ სოფელში გადაადგილება შესაძლებელია მხოლოდ საცალფეხო ბილიკების საშუალებით. 
ტრანსპორტი
ამჟამად ჯვარბოსელში საზოგადოებრივი სატრანსპორტო რეისები არ სრულდება.

გზა
აშენდეს ჯვარბოსლამდე მიმავალი გრუნტის გზა ხიდით. 
მოძრაობის უსაფრთხოების განსაკუთრებული ზომებია მისაღები ყველა ვიწრო ადგილში და უპირველესად, ქანობიან მონაკვეთებზე და მრუდებში, სადაც შესაძლებელია იყოს ავტომობილების არაკონტროლირებადი მოძრაობა ან გზიდან გადასვლის საშიშროება - გზის სავალი ნაწილის კიდის აღსანიშნავად ბოძკინტები და ზღუდარები (ლითონის უსაფრთხოების ბარიერები ფოლადის ბაგირით). შემავალი გზების მთავარ გზასთან გადაკვეთებში და ცუდი ხედვის გზაჯვარედინებზე თუ მრუდებში, უნდა დამონტაჟდეს ცილინდრული სარკეები.
  გზებზე უსაფრთხოების პირობების უზრუნველსაყოფად, საგზაო ნიშნები და საგზაო მონიშვნა უნდა შესრულდეს „საგზაო მოძრაობის შესახებ’’ საქართველოს კანონის შესაბამისობაში.
გზა მივა სოფლის შესასვლელამდე რადგან ისტორიულად და ურბანულად ეს სოფელი არის საფეხმავლო და მანქანაზე მისი მორგება სრულიად დაარღვევს მისი ურბანული ქსოვილის სტრუქტურას. შესასვლელთან გათვალისწინებულია, პარკინგი (15 ავტომობილზე), სზოდაგოებრივი სანკვანძი, ნაგვის შეგროვების პუნქტი. 
 ტრანსპორტი
ჯვარბოსელში და მთლიანად თუშეთში მოსახლეობის დარჩენა დამაგრებისათვის საჭიროა დაინიშნოს რეგულარული, საზოგადოებრივი   სატრანსპორტო მარშრუტები, რომელიც მოემსახურება მოსახლეობას მთელი წლის განმავლობაში. 

მეწყერსაწინააღმდეგო ინფრასტრუქტურა
· სოფლის ჩრდილო აღმოსავლეთით არსებულ ხევში აშენებულია მეწყერსაწინააღმდეგო საინჟინრო ნაგებობები, GIZ-ის დაფინანსებით 2016-2017 წლებში.
კავშირგამბმულობა
· არის სატელიტური ინტერნეტი, საოჯახო სასტუმრო „პოშოლ“-ში. 
· სოფლის ტერიტორიაზე არ არის მობილური კავშირი.

ელექტროფიკაცია
· ელექტროენერგია მიეწოდება ინდივიდუალური მზის პანელების მეშვეობით. რომლის სიმძლავრე გაზრდლი მოთხოვნის და სეზონის პირობებში არ იქნება საკმარისი.
· სოფელში ისევე როგორც მთელს თუშეთში არ არის ელ. მომარაგების მაგისტრალური ქსელი, ასევე ჯვარბოსელში არ არის ლოკალური ელ. ქსლი.
· არ არის სოფლის გარე განათების სისტემა.
წყალმომარაგება
· არ არის წყალგაყვანილობა, მხოლოდ სასტუმრო „პოშოლში“ გამოყვანილია წყალი რბილი მილის საშუალებით. 
გაზიფიკაცია
· სოფელში ისევე როგორც მთელს თუშეთში არ არის გაზმომარაგების ქსელი
კანალიზაციის სისტემა
· სოფელში არ არსებობს კანალიზაციის ცენტრალიზირებული სისტემა და გამწმენდი ნაგებობა.  საპირფარეშოები მოწყობილია ეზოებში, ორმოები ხშირად საკმარისად  ღრმაც კი არ არის კდოვანი ნიადაგის გამო. რაც მოსახლეობის და ტურისტების მატებასთან ერთად გამოიწვევს სანიტარულ კატასტროფას.
მყარი ნარჩენების მართვა
· სოფლს საყოფაცხოვრებო და მყარი ნარშენების გატანა გადამუშავების სისტემა არ არსებობს. მთელი ნაგავი იყრება მდინარეში.

ჯვარბოსელში და მთლიანად თუშეთში მოსახლეობის დარჩენა დამაგრებისათვის საჭიროა გაკეთდეს შემდეგი საინჟინრო ნაგებობები და ქსელები. 
პრექტის ფარგლებში ჯვაროსელში უნდა აშენდეს შემდეგი საინჟინრო ქსელები:
· კანალიზაციის ქსელი, გამწმენდი სისტემით.
· წყალმომარეგების სისტემა
· ელექტროქსელი
· ძეგლების გარეგანი განათების პროექტი
· გაზგაყვანილობა (პროექტი და შესრულება გაზის კომპანიების პოზიციია)
· ძეგლების გარეგანი განათების პროექტი (რესტავრაციის პროექტის შემდგომ დამუშავდეს)
· მობილური სატელეფონო კავშირი. (პროექტი და შესრულება ფიჭური კავშირგაბმულობის კომპანიების პოზიციია )
ჩამოთვლილი პროექტები დამუშავებულია პრინციპული სქემების დონეზე. პროექტები იხილეთ დანართებში.
ასევე გასათვალისწინებელია რომ ამ საინჟინრო ნაგებობებმა და ქსელებმა არ დაამახინჯონ სოფლის იერსახე.
საინჟინრო ქსელების საერთო მითითებები და შენიშვნები:
ახმეტის მუნიციპალიტეტში ისტორიულ-კულტურულ ფასეულობებთან ურბანული პროცესების ჰარმონიზებისა და ისტორიულად ჩამოყალიბებულ კულტურულ ლანდშაფტთან თავსებადი განვითარების ხელშეწყობის მიზნით, პროექტირებისას გათვალისწინებული უნდა იყოს შემდეგი პირობები:
1. საინჟინრო ინფრასტრუქტურისთვის საჭირო შენობა-ნაგებობების ვიზუალური მხარე შესაძლებლობის ფარგლებში უნდა დაპროექტდეს ტერიტორიის გამოყენების და განაშენების რეგულირებები რეგულირების წესებით;
2. მრიცხველის ჯიხურები დამონტაჟდეს შეძლებისდაგვარად მოფარებულ ადგილებში. როგორც მინიმუმი შეიძლება შეიღებოს შავი ფერის საღებავით (მაგ.ღობის შიგნით) შესაძლებელია ხის ყუთში მოთავსება;
3. ქსელები შეძლებისდაგვარად ჩაიდოს მიწაში და მოეწყოს საინჟინრო ქსელების გაერთიანებული ტრანშეები, რაც გულისხმობს, წყალმომარაგების, გაზმომარაგების და ელექტრომომარგების ერთიანი ან ერთმანეთთან კორდინებულ პროექტირება-მშენებლობის პროცესს.
მყარი ნარჩენების მართვა:
მყარი ნარჩენების მართვა:
სოფლის შესასვლეთან დაპროექტებულ ავტოსადგომის მიმდებარე ტერიტორიაზე გათვალისწინებულია 3 ნაგვის ურნა. 150 მოსახლეზე 1 ნაგვის ურნის ანგარიშით, რომლის გატანაც უნდა მოხდეს 24 სთ-ში ერთხელ. სოფლის განაშენიანებულ ტერიტორიაზე ნაგვის მცირე ზომის ურნები შეიძლება განთავსდეს  საზოგადოებრივ სივრცეებში ისე რომ არ გამოირჩეოდეს თავისი მასალით და ფერით, რომ არ მოხდეს სოფლის ისტორულ-კულტურული იერსახის დამახინჯება.
სამწუხაროდ ამ ეტაპისთვის ვერ ხერხდება ნაგვის სეპარირება. დასამუშავებელია თუშეთის ნაგვის მენეჯმენტის დეტალური გეგმა. რის საფუძველზე შესაძლებელი იქნება ნაგვის სეპარირების დანერგვა. 
ნაგვის ურნების დიზაინისადმი მოთხოვნები: 
· ნაგვის ურნები უნდა იყოს დაფიქსირებული რათა არ შეიცვალოს მათი დაგეგმილი ადგილმდებარეობა;
· ურნები უნდა იყოს გაუმჭვირვალე (არ უნდა იყოს გაკეთებული რკინის ბადით) სასურველია მათ ჰქონდეთ თავსახური. ყურადღება უნდა მიექცეს ნაგვის ურნის ღიობის ზომას (ის უნდა იყოს პრაქტიკული ნაგვის ჩასაყრელად). ურნები უნდა იხსნებოდეს გვერდიდან რათა მარტივად მოხვდეს ნაგვის პარკების ამოღება და ახლის განთავსება;
· მასალა უნდა იყოს გამძლე და მედეგი გრაფიტისადმი;
· ნაგვის ურნების დიზაინი თანხვედრრაში უნდა მოდიოდეს სხვა ქუჩის ელემენტებთან და ქუჩის იერსახესთან;
· ნაგვის ურნებს ესაჭიროება რეგულარუული შემოწმება, შეცვლა და შეკეთება. 

რაიმე სპეციალურად გამწვანებული და კეთილმოწყობილი საზოგადოებრივი სივრცე არ არსებობს. არის მოედნების - „საჯარების“ ჩანასხები. 

სოფელში დაგეგმილია ორი მოედანი რომელიც კეთილმოეწყობა საზოგადოებრივი შეკრებებისთვის. 
პირველი მოედანი განლაგებული სოფლის დასავლეთ ნაწილში. სამანქანო გზის და ავტოსადგომის მომიჯნავედ. ყოფილი სპონტანურად გაჩენილი სამანქანო სადგომის ადგილას.
გარშემო დაგეგმილია ახალი უბნის მშენებლობა, ტერიტორიის ფართით 2300 მ2. სავარაუდოდ 12 – 16 შენობა. მოედანზე შესაძელებელი იქნება კაფეების და მაღაზიების მოწყობა. 
მეორე მოედანი განლაგებულია სოფლის აღმოსავლეთ ნაწილში სადაც ახალი შენობების მშენობლობა არ არის ნებადართული. ეს მოედანი მოაზრებულია შედარებით მშვიდი დასვენებისთვის, 
დასამუშავებელია ორივე სივრცის კეთილმოწყობის დეტალური პროექტი.

თუშეთში არასდროს ჩატარებულა მიწისა და ნაგებობების აღწერა, შეფასება, მათი ფუნქციურ, ტიპოლოგიური თუ სხვა რაიმე სახის ანალიზი, არ შეფასებულა მიწისა და მასთან დაკავშირებული ქონებრივი სიკეთეების სარგებლობის ფორმები (კერძო, საჯარო) და ტიპები, მათი რესურსი და გამოყენების დასაშვები სახეები; არ არის გამოვლენილი და აღწერილი სოფლებში მდგარი ნაგებობები და ნაფუძარები, არ არის შესწავლილი მათი ტიპი, არ არის დადგენილი მათი გამოყენების ნებადართული სახეობების ჩამონათვალი, არ არის დადგენილი მესაკუთრე, ქუჩათა ქსელი, არ არის გამოვლენილი კულტურული მემკვიდრეობა, არ არის შესწავლილი მხარის არქეოლოგიური პოტენციალი, სოფლების დონეზე არ არსებობს ნაგებობათა ფიზიკურ გარემოში იდენტიფიკაციის რაიმე ეფექტური შესაძლებლობა, არ არის აღწერილი, შესწავლილი და გამიჯნული კერძო და საჯარო მფლობელობა, გამონაკლისს წარმოადგენს მხოლოდ ცალკეული ნაგებობები, სადაც უკვე მოხდა საკუთრების უფლების აღიარება.
ცხადია, ზემოთ ჩამოთვლილი ინფორმაციის არარსებობის გამო თუშეთის, მათ შორის მისი დასახლებების საკადასტრო მონაცემები არაზუსტი და მწირია, იგი ვერ ქმნის თუშეთის მიწის, ნაგებობების, ბუნებრივი რესურსებისა და კულტურული მემკვიდრეობის მართვისა და მხარის სოციალურ-ეკონომიკური განვითარებისთვის აუცილებელ სრულფასოვან საფუძველს.
არსებული წითელი ხაზები რეგისტრირებულია აცდენით, როგორც მათი კოორდინატები, ასევე განლაგების კუთხე.
ახალი მშენებლობები მიმდინარეობს გაუაზრებლად, ყოველგვარი წინასწარი გეგმისა და ისტორიული კონტექსტის გათვალისწინების გარეშე.
მუშაობს მხოლოდ პირად მფლობელობაში არსებობის პრინციპი (მიწა ჩემია და რასაც მინდა იმას ავაშენებ).

მოქმედი სტანდარტი, რომელიც დადგენილია დასახლებათა სივრცით-ტერიტორიული დაგეგმვისთვის, არ პასუხობს იმ რეალიებს, რომლებიც ახასიათებს საქართველოს მაღალმთიან   სოფლებს, მათ შორის თუშეთში.
თუშეთის პირობებში, დასახლებათა ტერიტორიის მცირე ზომებიდან გამომდინარე, მოსაგვარებელი სივრცით-ტერიტორიული საკითხების ნომენკლატურა და გადაწყვეტილების ხასიათი ვერ შეესაბამება მიწათსარგებლობის გენერალური გეგმის და განაშენიანების რეგულირების გეგმის შესაძლებლობებს. აქედან გამომდინარე, მიზანშეწონილია შემუშავდეს ისეთი ინტეგრირებული გეგმარებითი დოკუმენტი, რომელიც შეითავსებს მიწათსარგებლობის გენერალური გეგმის და განაშენიანების რეგულირების გეგმის მოთხოვნებს. 
შექმნილი სიტუაციიდან გამომდინარე, მიზანშეწონილია თუშეთისთვის დადგინდეს სივრცითი რეგულირების განსაკუთრებული სტანდარტი, რის შესაძლებლობასაც იძლევა მოქმედი კანონმდებლობა. 
ასეთ შემთხვევაში შეთავსებული გეგმის ფარგლებში მუშავდება დოკუმენტი, რომელიც წარმოდგენილი იქნება უფლებრივი ზონირების დამოუკიდებელი სავალდებულო რუკების  სახით, სადაც დაცული, ჩამოყალიბებული განაშენიანებით განპირობებული  ზონის სახეობაში აკრძალული იქნება ცვლილებების შეტანა და როგორც აუცილებლად შესასრულებელი, იმოქმედებს „ისტორიულ-კულტურული საყრდენი გეგმით“ დადგენილი ტერიტორიების გამოყენების სახეობისა და სამშენებლო განვითარების პარამეტრები.
ჯვარბოსელში საჭიროა დაინერგოს საქართველოს კანონმდებლობთ გათვალისწინებული და აპრობირებული მიწათსარგებლობის სტრუქტურა და წესები, თუშური და კერძოდ ჯვარბოსლის თავისებურების გათვალისწინებით. 
სოფლის სიმცირის გამო (40 სახლი ან ნასახლარი და 10 ახალი შენობა) ტერიტორიულ-სტრუქტურულ ზონებად დაყოფა შეუძლებელია. 
სოფელ ჯვარბოსლის სივრცით-გეგმარებითი განვითარება დაიგეგმა შემდეგი ფუნქციური ზონების გამოყენებით:

	36 594 მ2

	სატრანსპორტო ზონა 1 – (ტზ-1)
	12 202 მ2

	7 235 მ2

	სასოფლო-სამეურნეო ზონა 1 – (სოფზ-1)
	2 856 მ2

	სატრანსპორტო ზონა 1 – (ტზ-1)

ჩამოთვლილი ფუნქციური ზონების კონკრეტული განმარტებები და მათში არსებული შეზღუდვები იხილეთ „სოფ. ჯვარბოსლის ტერიტორიების და განაშენიანების რეგულირების წესებში“ . 
ჯვარბოსლის სპეციფიკიდან გამომდინარე, უარი ითქვა განაშენიანების კოეფიციენტებით რეგულირების პრაქტიკაზე.  შეიზღუდა  შენობის მაქსიმალური გაბარიტი და სიმაღლე. სპონტანურობის მისაღწევად უარი ითქვა შენობათშორისი მინიმალური მანძილის რეგულირებაზე და საკადასტრო ნაკვეთის საზღვრიდან დაცილებაზე.
სოფლის სტრუქტურული განვითარება უნდა განხორციელდეს არსებული განაშენიანების ფარგლებში. რაც მოიცავს განაშენიანების ინტენსიური განვითარების შემდეგ ძირითად საკითხებს:
1. კულტურული მემკვიდრეობის უძრავი ძეგლების აღდგენა-რესტავრაცია, მათი ფუნქციის განსაზღვრა.
2. განაშენიანებაში არსებული დეგრადირებული შენობების რეკონსტრუქცია-ადაპტირება. 
3. განაშენიანებაში არსებული ნასახლარების/ნანგრევების და სხვა თავისუფალი სივრცეების ათვისება სადაც პროექტით დასაშვებია შენობის განთავსება - მათი აღდგენის ან  ახალი მშენებლობის განხორციელების მიმართულებით. 

ზოგადად თუშეთი და კერძოდ ჯვარბოსელი შენდებოდა და ვითარდებოდა ერთიანი დაგეგმილი გეგმის გარეშე (გამონაკლის წარმოადგენს ისტორიულად სოფელ ომალოს „ბოსლები“ ამჟამად ქვემო ომალო. რომელიც საბჭოთა კავშირის დროს გაფართოვდა და იქცა თუშეთუს ადმინისტრაციულ ცენტრად.) მნიშვნელოვნია ამ ერთი შეხედვით ქოსურ განაშენიანებაში შიდა კავშირების და ლოგიკის დანახვა, რადგან თითქოს ქაოსური განაშენიანება წარმოადგენს თუშეთის სოფლების უნიკალურობის და მიმზიდველობის ძირითად ღერძს. 
თუშეთის არქიტექტურის ისტორია პირობითად შეიძლება დაიყოს სამ ძირითად ეპოქად:
· არქაული დროიდან XX-ე საუკუნის 20-იან წლებამდე.
· XX-ე საუკუნის 20-იანი 40-იანი წლები.
· მეორე მსოფლიო ომის შემდგომი პერიოდი. რომელშიც გამოსაყოფია რამოდენიმე ქვე ეპოქა.
სოფელ ჯვარბოსელში სხვადასხვა დოზით სამივე ეპოქის არქიტექტურას ვხვდებით. 
პირველი ეპოქისთვის დამახასიათებელია საბრძოლო სათავდაცვო კოშკები და ციხესახლები რომლებიც ხშირად ქმნიან მჭიდროდ შეკრულ და გამაგრებულ სოფელს. იმის გამო რომ შენობების ორიენტაცია და სიმაღლე არ არის ერთნაირი, სოფლის სტრუქტურაში რთული ამოსაკითხია მისი დონეებად დალაგებულობა და თითოეული დონის ერთ იზოგიფსზე დასმა. 
საერთო გეგმარებით სტრუქტურში ამ სოფლის უნიკალური სახე იქმნება როგორც მისი გეგმარებითი დალაგბულობით ასევე ცალკეულ შემთხვევების უსისტემობით.
მეორე ეპოქას სოფელში უფრო დიდი გავლენა აქვს, აქ შემოდის დიდ აივნიანი სახლები და გახსნილი მოედნისებური სივრცეები. 
მესამე ეპოქა კარდინალრად განსხვავებულია და თავის საფუძველში ატარებს დესტრუქციულ შინაარს, არქიტექტურული კუთხით შემოაქვს ახალი და თუშეთისთვის შეუსაბამო მასალები. ხოლო გეგმარებითი თვალსაზრისით ანგრევს ძველი მშენებლობის დაუწერელ კანონებს, რადგან აბსოლუტურად არ ითვალისწინებს არც რელიეფის თავისებურებებს და განაშენიანების სიმჭიდროვეს, არც შენობების მაშტაბს. 
თუშეთის სოფლების მშენებლობისას არ იყო წითელი ხაზების და კოეფიციენტების ცნება. განაშენიანების ძირითადი პრინციპებია:
· შენობების მჭიდრო განლაგება.
· შენობათაშორის უნიკალური პატარა ეზო/სივრცეების მოწყობა.
· ეს ეზო/სივრცეები საერთო საზოგადოებრივი სტრუქტურის ნაწილია.
· შენობების ერთგვარი ტერასული განლაგება. თითოეული დონე განლაგებული ერთი იზოგიფსის გასწვრივ. (ხშირ შემთხვევაში ეს რთულ შესამჩნევია რადგან შენობების სხვადასხვა სიმაღლის გამო ტერასულობა იკარგება.)
· ამასთანავე თუშური სოფელი ინარჩუნებს ორგანიზებული-ქაოსის სტრუქტურას.

· მდებარეობა
· თუშეთის ბრენდის არსებობა;
· ადგილობრივი ბუნებრივი სამშენებლო მასალები;
· ტურისტული მიმზიდველობა;
· სამთო-ტურიზმის და ალპინიზმის რესურსები;
· მოსახლეობის ეკოლოგიური თვითშეგნების ტრადიცია;
· ხალხური რეწვის მდიდარი ტრადიციები;
· მატერიალური და არამატერიალური ისტორიულ-კულტურული მემკვიდრეობა;
· თუშური ცხვრის, ძაღლის და ცხენის ენდემური ჯიშები;
· მეცხვარეობის უნიკალური ტრადიცია;
· ტრადიციული სამზარეულო;
· უნიკალური არქიტექტურა;
· უნიკალური ბუნებრივი პირობები;
· ჩამოყალიბებული ისტორიულ-კულტურული ლანდშაფტი;
· ჰაერისა და ნიადაგის დაბინძურების მნიშვნელოვანი წყაროების არარსებობა;

· ახალი თაობის ქალაქგეგმარებითი დოკუმენტაციის და, შესაბამისად, არქიტექტურულ-ქალაქთმშენებლობითი კონტროლის არარსებობა;
· მუნიციპალიტეტის ტერიტორიის სივრცითი მოწყობისა და ფუნქციონირების საკანონმდებლო გარემოს დაუხვეწაობა;
· ტოპოგეოდეზიური, მიწის კადასტრის და მიწათსარგებლობის მონაცემების არარსებობა, მოუწესრიგებლობა ან არასრულყოფილი სახით არსებობა;
· წინასწარი შეტყობინების და ზიანის შემცირების სისტემის არარსებობა (ბუნებრივი კატაკლიზმები და საგანგებო სიტუაციები)
· დაურეგისტრირებელი საკუთრების უფლება უძრავი ქონების დიდ ნაწილზე;
· მყარი საყოფაცხოვრებო ნარჩენების მართვის სისტემის არარსებობა;
· საზოგადოების დაბალი ჩართულობა და ნაკლები ინტერესი მუნიციპალიტეტში არსებული წამახალისებელი პროექტებისადმი;
· შიდა და გარე სატრანსპორტო სისტემის არარსებობა;
· ტურისტულად მიმზიდველ ადგილებში რთული მიღწევადობა,  ეფექტური დამაკავშირებელი სატრანსპორტო ქსელის არარსებობა;
· საზოგადოებრივი ტრანსპორტის არ არსებობა;
· განუვითარებელი ტურისტული ინფრასტრუქტურა;
· სოფლამდე მისასვლელი გზის არქონა;
· განუვითარებელი საზოგადოებრივი სივრცეები;
· საყოფაცხოვრებო ნარჩენების არაეფექტური სისტემა;
· კომუნიკაციების (წყალი, კანალიზაცია, გაზმომარაგება, დენი) არ ქონა;
· საინჟინრო-ტექნიკური ინფრასტრუქტურის ხარვეზები და გაუმართაობა, ელექტროენერგიის უკმარისობა;
· თუშეთის სოფლების მონოფუნქციურად განვითარება (ტურიზმზე ორიენტაცია);
· ტურისტული მომსახურების და ინფრასტრუქტურის დაბალი დონე, სტანდარტების არარსებობა;
· დაფარვითი ინვენტარიზაციის არარსებობა, დაუდგენელი კულტურული მემკვიდრეობის ობიექტები, არქეოლოგიური ფენები და მათი გავრცელების არეალები;
· მიგრაციის მაღალი მაჩვენებელი(ზაფხულის პერიოდშიც);

· ტურისტულად მიმზიდველ ადგილებში ეფექტური დამაკავშირებელი სატრანსპორტო ქსელის მოწყობა;
· ნატურალური და ეკოლოგიური პროდუქციის ფართო წარმოება და ექსპორტი; 
· სასტუმროების ქსელის სწრაფი განვითარების ტენდენცია;
· ადგილობრივი მოსახლეობის დასაქმების ზრდის ტენდენცია;
· ხალხური რეწვის, სუვენირების წარმოების განვითარება;
· ტურისტულ რეკრეაციული პოტენციალის ზრდა; მრავალფეროვანი ტურიზმის განვითარება;
· ხალხური რეწვის პოპულარიზაცია;
· მუნიციპალიტეტის კულტურული მემკივდრეობის საერთაშორისო გლობალური მნიშვნელობის სტატუსების აღიარების შესაძლებლობები;
· კულტურული და ბუნებრივი ასპექტების ჰარმონიზება;

· გადაწყვეტილებების მიიღების სპონტანურობა, საჯარო და კერძო ინტერესების კონფლიქტის მაღალი რისკის არსებობა;
· მიწის არასწორი პრივატიზაციის პოლიტიკამ შესაძლოა გამოიწვიოს კერძო და საჯარო ინტერესთა კონფლიქტები;
· არათავსებადი ინფრასტრუქტურის მშენებლობა;
· იაფფასიანი ტურიზმის არასისტემური განვითარება;
· გაზრდილი ვიზიტორების რიცხვის შესაძლო უარყოფითი გავლენა ბუნებრივ და სოციო-კულტურულ გარემოზე;
· ნარჩენების ზრდა ტურისტების მომრავლების ხარჯზე;
· სოფლების მონოფუნქციური განვითრება;
· არქიტექტურული და ქალაქთმშენებლობითი მემკვიდრეობის განადგურება;
· ადგილობრივი დიალექტის და ფოლკლორის შესაძლო დეგრადაცია ან გაქრობა; 
· ტრადიციული ყოფის გაქრობის საფრთხე;
· სოფლის დაცარიელება ზაფხულის პერიოდშიც (რთული მიღწევადობის გამო);
· კლიმატის ცვლილება;
· დაავადებული ტყეები;
· ხანძრის შემთხვევები ტყეში;

სოფელი ამჟამად გაომიყენება ძირითადად საცხოვებელი ფუნქციით. ცხოვრების პერიოდი ივნისის დასაწყისი-ოქტომბრის შუა რიცხვები. 

სოფელ ჯვარბოსლის არეალის გეოგრაფიულად ხელასყრელი ადგილმდებარობიდან გამომდინარე, სოფლის სამომავლო ფუნქცია გახდება:
· ტურისტული მარშრუტების გადაკვეთის ცენტრი სადაც მოხდება ფეხმავალთა, ცხენოსანთა და მოტორიზებული საშუალებელით გადაადგილებილი ტურისტების დახვედრა გადანაწილება. 
· სოფლის და მთლიანად არეალის ფუნქცია იქნება მიიღოს და ადგილობრივი პროდუქციით გაუმასპინძლდეს შემოსულ ვიზიტორებს.
· შეინარჩუნოს ტურისტებისთვის მიმზიდველი (უნიკალური) მაშტაბი და სახე.





[bookmark: _Toc529398082]17. განვითარების რეკომენდაციები, წინადადებები;

სოფ. ჯვარბოსლის წინაშე დგას შემდეგი გამოწვევები:
· სოფელში მოსახლეობის ცხოვრების ხანგრძლივობის გაზრდა 12 თვემდე.
· თანამედროვე გამოწვევების და მოთხოვნების შესაბამისი ტურისტული ინფრასტრუქტურის შექმნა.
· კულტურული მომკვიდრეობის შენარჩუნება, აღდგენა.
· ეკონომიკურად სტაბილური მდგრადი გარემოს შექმნა.
· ბუნებრივი ლანდშაფტის დაცვა.
· სოფლის მეურნეობის ადგილობრივი, ეკოლოგიურად სუფთა პროდუქტის მოყვანა.
ეს  გამოწვვები მჭიდროდაა გადაჯაჭვული და დამოკიდებული ერთმანეთზე. მაგალითად ტურისტების მოზიდვა შეუძლებელია თუ  თუშეთმა დაკარგა თვითმყოფადი არქიტექტურა, ეკოლოგიურად სუფთა გარემო, კულტურული თავისებურება, დამახასიათებელი, ადგილობრივი სამზარეულო და ასე შემდეგ. 
მაგალითად, პური არ უნდა ცხვებოდეს ალვანში არამედ უნდა არსებობდეს ადგილობრივი მცირე საცხობები. თუშური კერძები უნდა მზადდებოდეს ადგილობრივი პროდუქციისგან. ეს წინაპირობაა ეკონომიკური სტაბილუროობის მისაღწევად. 
მოსახლეობის დაბრუნებისთვის საჭიროა: გზა(უწყვეტი კავშირი), მდგრადი და საიმედო ელექტროქსელი, თბოიზოლაციის სისტემით აღჭურვილი საცხოვრებელი, კომფორტული სანიტარულ-ჰიგიენური პირობები. ეს პუნქტები აუცილებელია ტურისტების მოსაზიდათაც.  
მშენებლობა უნდა დაიგეგმოს და  მიმდინარეობდეს გარემოზე მინიმალური ზიანის მიყენების პრინციპით.
ასევე მნიშვნელოვანია რომ თუშეთი არ დარჩეს გარიყულ ზონად, სადაც შეუძლებელია თანამედროვე ცივილიზაციისთვის დამახასიათებელი სერვისის მიღება. მაგალითად  მობილური კავშირის დამყარება, ბანკიდან ფულის გამოტანა და სხვა ელემენტარული ფუნქციები.  

[bookmark: _Toc529398083]18.სამოქმედო გეგმა (ეტაპები);

[bookmark: _Toc529398084]18.1 პირველი ეტაპი
· აშენდეს სამანქანო გზა სოფლამდე;
· [bookmark: _Hlk524449318]დამუშავდეს გეოსაფრთხეების კონტრღონისძიებეის დეტალური პროექტი და გატარდეს შესაბამისი ღონისძიებები.
· აშენდეს სამანქანო ხიდი მდინარე თუშეთის ალაზანზე. რათა უსაფრთხო კაშირი იყოს სოფელსა და ცენტრალურ გზას შორის;
· ძეგლების აზომვა. აღდგენის პროექტის შედგენა. ძეგლის ფუქნციური ადაპტაციის კონცეფცია;
· წყალმომარეგების სისტემის მონტაჟი; 
· კანალიზაციის ქსელის და გამწმენდი სისტემის მონტაჟი;
· ელექტროქსელის მონტაჟი;
· მყარი ნარჩენების გატანის სისტემის ამოქმედება;
· მობილური კავშირის სისტემის გამართვა;
· რეგისტრირებული მიწის ნაკვეთების საკადსტრო კონტურის მოწესრიგება.
· გეოსაფრთხეების კონტრღონისძიებისთვის სასურველია პრევენციული ღონისძიებების გატარება, როგორიცაა: ძოვების და სამეურნეო საქმიანობის რეგულირება, ბუნებრივი გამწვანების ხელშეწყობა, დრენაჟი და ჩამონადენი ნაკადების მართვა. ამასთან ერთად სასურველია გეოდინამიკური საფრთხეების პერიოდული მონიტორინგი.
[bookmark: _Toc529398085]18.2 მეორე ეტაპი
· ფონურ შენობებზე სახურავების და შეუსაბამო ელემენტების შეცვლა რესტავრაცია;
· შენობების თბოსაიზოლაციო მასალით აღჭურვა;
· ძეგლების რესტავრაცია;
· სოფლის ქუჩების და ბილიკების გარე განათების მონტაჟი
· რეგულარული საზოგადოებრივი ტრანსპორტი;
[bookmark: _Toc529398086]18.3 მესამე ეტაპი
· გაზგაყვანილობის ქსელის მონტაჟი
· ინტერნეტ დაფარვის გაზრდა.
[bookmark: _Toc529398087]19. განაშენიანების რეგულირების გეგმის ეფექტიანობის შეფასება;

წინამდებარე განაშენიანების რეგულირების გეგმა წარმოადგენს სოფ. ჯვარბოსლის ეკონომიკური გამოცოცხლების რეალური, მდგრადი და ადგილობრივ კულტურულ ლანდშაფტთან თავსებადი შესაძლებლობების რეალიზების შემთხვევაში საკმარისი და აუცილებელი განაშენიანების მარეგლამენტირებელ დოკუმენტს, რომელიც ხელს შეუწყობს მთავრობასა (ადგილობრივი და ცენტრალური) და ადგილობრივ მოსახლეობას შორის ორმხრივად მიმზიდველი და მომგებიანი საქმიანობის დაწყებაზე მოლაპარაკებას; ამ გეგმისა და შესაბამისად მასზე მორგებული არსებითი, საგნობრივი და გაზომვადი შეთანხმების მიზანია ადგილობრივი და ეროვნული დონის მატერიალური დოვლათის შექმნა, ადგილობრივი ავთენტური მოსახლეობის ადგილზე დაბრუნება, დასაქმება და განვითარება, ადგილობრივი პროდუქციის წარმოებისა და ტურიზმის განვითარების ხელშეწყობის, მდგრადი ეკონომიკის შექმნისა და თუშური კულტურის პოპულარიზაციის მიზნით.

[bookmark: _Toc529398088]20. განაშენიანების რეგულირების გეგმის განხორციელების ეტაპები და რიგითობა.

განაშენიანების რეგულირების ეტაპები ძირიტადად პარალელურია, მაგრამ ამადროულად გამოკვეთილია ძირითად ქმედებათა პრიორიტეტებიც, რაც წარმოდგენილია შესაბამისი ცხრილის სახით:

[bookmark: _Toc520723695][bookmark: _Toc529398089]21. საინჟინრო ნაწილი 
[bookmark: _Hlk527378405][bookmark: _Toc529398090]21.1 წყალმომრაგების სისტემა
სოფელ  ჯვაროსელის განვითარების პროექტი ითვალისწინებს  მთელი დასახლების სასმელი წყლით მომარაგების საკითხს, რისთვისაც აუცილებელია განისაზღვროს სასმელი წყლის ის რაოდენობა და ხარისხი, რომელიც დააკმაყოფილებს  დასახლებას სრული დატვირთვის პერიოდშიც კი. 
სავარაუდოდ, ახალი ცენტრალური ქსელის სათავე ნაგებობა მოეწყობა უახლოეს მდინარესთან,. საიდანაც წყალი თვითდინებით  მიეწოდება150 მ3 მოცულობის რეზერვუარში. რეზერვუარი მოეწყობა ზღვის დონიდან 1928 მ. სიმაღლეზე, , საიდანაც წყალი თვითდენით მიეწოდება სოფელს. 
საქართველოს კანონის -„წყლის შესახებ“ - მიხედვით, წყალს, რომელსაციყენებენსასმელად, საყოფაცხოვრებოდანიშნულებითწყალმომარაგებისათვის, სამკურნალოდდასაკურორტოსაჭიროებისათვის, უნდა გააჩნდესსანიტარიულიდაცვისზონები. არსებობს სანიტარული ზონის სამი სარტყელი. პირველი სარტყელი, რომელსაც მკაცრი რეჟიმის ზონა ეწოდება, მოიცავს იმ ტერიტორიას სადაც მდებარეობს წყალმომარაგების წყლის ობიექტი. პირველ სარტყელში აკრძალულია:
· იმ პირთა ცხოვრება და დროებით ყოფნა, რომლებიც უშუალოდ არ არიან დაკავშირებულნი წყალსადენის ნაგებობების მომსახურებასთან, გარდა იმ პირებისა, რომლებიც, წყალსადენის ტექნიკური საჭიროებიდან გამომდინარე, ჩარიცხულნი არიან მომსახურე პერსონალის საშტატო განრიგში და საქართველო სკანონმდებლობით განსაზღვრული პირების გარდა;
· ნებისმიერი მშენებლობა, გარდა წყალსადენის ნაგებობებისა; ნებისმიერი დანიშნულების საცხოვრებელი და ადმინისტრაციული შენობების განთავსება; ინერტული მასალის მოპოვება; მილსადენის გაყვანა (გარდა წყალსადენის მომსახურებისათვის აუცილებელი ნაგებობისა); ჩამდინარე წყლების ჩაშვება, ბანაობა, პირუტყვის ძოვება და დარწყულება, რეცხვა, თევზჭერა, შხამქიმიკატების გამოყენება მცენარეთა დაცვის მიზნით;
მეორე სარტყელი მოიცავს იმ ტერიტორიას, რომელიც უშუალოდ ესაზღვრება წყალმომარაგების წყლის ობიექტებს და მათ შენაკადებს, ამ სარტყელში აკრძალულია:
· ტერიტორიის ან წყლის ობიექტების ისეთი გამოყენება, რომელსაც შეუძლია გამოიწვიოს წყლის ხარისხობრივი ან რაოდენობრივი გაუარესება;
· მშენებლობა, მცენარეული საფრის მოსპობა, სარკინიგზო და საავტომობილო გზების გაყვანა, მიწის უბნების სასოფლო-სამეურნეო დანიშნულებით გამოყენება. ამ სარტყელში სპორტულ-გამაჯანსაღებელი ღონისძიებები დაიშვება მხოლოდ საქართველოს კანონმდებლობით განსაზღვრული ორგანოების გადაწყვეტილებით.
მესამე სარტყელი მოიცავს მეორე სარტყლის მოსაზღვრე ტერიტორიას, რომლის არასასურველმა მდგომარეობამ შეიძლება გამოიწვიოს წყლის ქიმიური გაბინძურება.
სოფლის წყალმომარაგების მუშაობისთვის გათვალისწინებულია რგოლური სისტემა.  წყალი მიეწოდება   პოლიეთილენის მილსადენით - d=110 მმ.  ასევე გათვალისწინებულია ხანძარქრობის მარაგი - ერთეული ხანძრის შემთხვევაში 5 ლ/წმ-ში. სასმელი წყლის რეზერვუარში გათვალისწინებულია სახანძრო წყლის ხელუხლებელი მარაგი - 54 მ3
სასმელი წყლის მოთხოვნილების დეტალური ანგარიში, მაქსიმალური დატვირთვისთვის,  წარმოდგენილია მომდევნო პარაგრაფში.
სასმელი წყლის მოთხოვნილების ანგარიში

[bookmark: _Toc467842882][bookmark: _Toc468793282][bookmark: _Toc468793777][bookmark: _Toc468793876]
საშუალო დღე-ღამურიხარჯისოფლისათვისარის62.4 მ3/დღ
[bookmark: _Toc467842883][bookmark: _Toc468793283][bookmark: _Toc468793778][bookmark: _Toc468793877]მაქსიმალურიდღე-ღამურიხარჯი  შეადგენს Q დღ/ღ = K დღ/ღ/მაქ • Q დღ/ღ
[bookmark: _Toc467842884][bookmark: _Toc468793284][bookmark: _Toc468793779][bookmark: _Toc468793878]მინიმალური  დღეღამურიხარჯიშეადგენს Q მინ/დღ/ღ = K მინ/დღ/ღ • Q საშ/დღ/ღ
[bookmark: _Toc467842885][bookmark: _Toc468793285][bookmark: _Toc468793780][bookmark: _Toc468793879]სადაც K დღ/ღ/მაქ = 1.1 - 1.3 ვიღებთ   K=1.2
[bookmark: _Toc467842886][bookmark: _Toc468793286][bookmark: _Toc468793781][bookmark: _Toc468793880]K დღ/ღ/მინ = 0.7 – 0.9 ვიღებთ  K=0.8
[bookmark: _Toc467842887][bookmark: _Toc468793287][bookmark: _Toc468793782][bookmark: _Toc468793881]Q მაქ/დღ/ღ = K დღ/ღ/მაქ • Q საშ/დღ/ღ = 1.2 •62.44 = 74.93 მ3/დღ/ღ
[bookmark: _Toc467842888][bookmark: _Toc468793288][bookmark: _Toc468793783][bookmark: _Toc468793882]Q მინ/დღ/ღ = K დღ/ღ/მინ • Q საშ/დღ/ღ = 0.80 • 62.44 = 49.95 მ3/დღ/ღ
წყლის  საათურიხარჯიწყლის qმ3/სთიქნება
q სთმაქ= K 4 მაქ • Q დღ/ღ/მაქ/24
q სთმინ= K 4 მინ • Q დღ/ღ/მინ/24
K 4 მაქ= αმაქ • β მაქ
K 4 მინ= αმინ • β მინ
თანახმად   ცხრილისა  N2СниП2.04.02-84*სა
სადაც αმაქ,დამინ კოეფიციენტები,  ითვალისწინებს შენობების კეთილმოწყობას 
αმაქ = 1.2 ÷ 1.4 ვიღებთ 1.3
αმინ = 0.4 ÷ 0.6 ვიღებთ 0.5
β კოეფიციენტი, რომელიც ითვალისწინებს მოსახლეობის რაოდენობას
βმაქ = 2.5 
βმინ = 0.05
აქედან გამომდინარე, K 4 მაქ= αმაქ • β მაქ = 1,3 • 2.5 = 3.25
K 4 მინ= αმინ • β მინ = 0.5 • 0.05 = 0.025
q სთმაქ= K 4 მაქ • Q დღ/ღ/მაქ/24 =3. 25 • 74.93 / 24 =10.15  მ3/სთ
q სთმინ= K 4 მინ • Q დღ/ღ/მინ/24 = 0.025 •49.95 / 24 = 0.052 მ3/სთ
 სოფლისთვის წამური ხარჯი შეადგენს
G=10.15x1000/3600=2.82ლ/წმ


ვინაიდან თითოეული ტრასსა დაცილებულია ერთმანეთისაგან საკმაო მანძილებით თითოეული ტრასაზე არის სახანძრო ჰიდრანტები  q წ/ლ ხარჯს უნდა დაემატოს  თითო სახანძრო ჰიდრანტისთვის  საჭირო  წყლის ხარჯი, რაც  შეადგენს  5 ლ/წმ  .             
[bookmark: _Hlk527378859][bookmark: _Toc529398091]21.2 კანალიზაციის სისტემა
სოფლის  ტერიტორია არის ცალმხრივ ქანობიანი. ის იშლება ამაღლებულად გილიდან ერთი მიმართულებით, შესაბამისად კანალიზირებისთვის გათვალისწინებულია 2 გამწმენდი ნაგებობის მოწყობა, რომლებიც განთავსებული იქნება ტერიტორიის დაბალ წერტილებში. გამწმენდი ნაგებობებისთვის შერჩეულ ტერიტორიებზე განთავსდება 1x12მ3/დღ-ღ, 1x50მ3/დღ-ღ  წარმადობის გამწმენდები. რადგან  სოფელში  ზამთრის  პერიოდში  რჩება   მოსახლეობის  მცირე  რაოდენობა,  ამ  პერიოდში  ჩართული  იქნება  ერთი  გამწმენდი  დანადგარი  მოცულობით-12მ3/დღღ-ში

 კანალიზაციის ქსელისთვის გათვალისწინებულია პოლიეთილენის მილები დიამეტრით 150-მმ.ჭებს შორისმანძილი 150 მმ. მილისთვის - 35მ-ს. გაწმენდილი   წყლების ჩადინება მოხდება უახლოეს მდინარეში.
უნდა აღინიშნოს, რომ თითოეულ გამწმენდი ნაგებობის მოცულობა გათვლილია სოფელში მცხოვრებლის და ტურისტების  რაოდენობის გათვალისწინებით, თუმცა თითოეულ გამწმენდს შეუძლია გაწმინდოს თავისი მოცულობის  ±25% კანალიზაციის ნარჩენი. . 
გამწმენდი ნაგებობების განთავსების ადგილები ჰიფსომეტრულად  შერჩეულია ისე, რომ არ საჭიროებდეს დამატებით სატუმბის მოწყობას. იმ შემთხვევაში, თუ ახალი საცხოვრებელი გაშენდება გამწმენდ ნაგებობაზე დაბლა, საჭირო გახდება სატუმბის მოწყობა. 
სქემაზე  წარმოდგენილია სოფლის ტერიტორიაზე მოსაწყობი გამწმენდი ნაგებობები და კანალიზაციის ქსელი. 
წყალსადენის  და  კანალიზაციის  ქსელების  სამშენებლო  ღირებულება  ლარში:
წყალსადენის  ქსელი-105250
რეზერვუარი-87000
კანალიზაციის  ქსელი-94713
კანალიზაციის  გამწმენდი  ნაგებობები-231540
ჯამი=518503
[bookmark: _Hlk527378961][bookmark: _Toc529398092]21.3 ელექტრომომარაგება (გარე საკაბელო ქსელი / გარე განათება)
სოფელ ჯვარბოსელის  ელ.მომარაგებისა და გარე განათების ტექნიკური პროექტი  დამუშავებულია სოფლის განაშენიანების რეგულირების გეგმის საფუძველზე, დაპროექტების მოქმედი წესებისა და ნორმების შესაბამისად.
       პროექტი ითვალისწინებს სოფლის ელექტრომომარაგებას  1X160კვა. 10/0,4კვ. სატრანსფორმატორო ქვესადგურიდან -  სოფლის თავში  განთავსებული ავტოპარკინგისა სოფლის ინტენსიური განაშენიანების ზონის ელ.მომარაგებისათვის 250 კვა 10/0,4კვ.  სატრანსფორმატორო ქვესადგურიდან;   სოფლის ბოლოს  არსებული განაშენიანებისათვის 160კვა 10/0,4 კვ. სატრანსფორმატორო ქვესადგურიდან.
ქვესადგურის სიმძლავრე  შერჩეულია  ავტოპარკინგის მოთხოვნილი სიმძლავრისა და   სოფლის განაშენიანების 20 პროცენტიანი  განვითარების გათვალისწინებით.  ქვესადგურის მოსაწყობად უნდა მომზადდეს შესაბამისი ზომის ბეტონის ბალიში , რომელზედაც დამონტაჟდება კომპლექტური სატრანსფორმატორო ქვესადგური;  ელ. დანადგართა უსაფრთხო ექსპლუატაციის უზრუნველსაყოფად  ქვესადგურის ირგვლივ  მოეწყოს დამიწების კონტური და ტერიტორია შემოიღოს. ქვესადგურამდე მაღალი ძაბვის შემოყვანას უზრუნველყოფს საქართველოს ენერგოსისტემის შესაბამისი სამსახური. 
   სოფლის  ენერგომომხმარებლებს ძირითადად საცხოვრებელი  სახლები წარმოადგენენ.  ერთი საცხოვრებელი სახლისათვის მიღებულია 6.0 კვტ. მოთხოვნილი სიმძლავრე.  ავტოპარკინგის მოთხოვნილ სიმძლავრედ- 10.0 კვტ.
       სოფლის ელ.მომხმარებლებისათვის ელ. ენერგიის მიწოდება  ხორციელდება 0,4 კვ  საკაბელო გამანაწილებელი ქსელის მეშვეობით.  ელექტრომომარაგების ქსელის  დაცვის, აღრიცხვისა და განაწილებისათვის  გათვალისწინებულია გამანაწილებელი კარადები  მრიცხველებით. სულ სოფელში უნდა დამონტაჟდეს თორმეტი ასეთი   გამანაწილებელი კარადა. დამატებით ერთი კარადა  სამფაზა მრიცხველით გათვალისწინებულია პარკინგის  ელ. მომარაგებისათვის. ყველა აღნიშნული კარადა ექვემდებარება ადგილზე ჩამიწებას. კარადების კვება ხორციელდება სატრანსფორმატორო ქვესადგურის დაბალი ძაბვის მხრიდან, შესაბამისი კვეთის,  ალუმინის ხუთძარღვიანი პლასტმასის ორმაგი იზოლაციის მქონე  კაბელებით. კარადებიდან გამანაწილებელი ქსელი თითოეული  საცხოვრებელი სახლის (ან სხვა ტიპის ნაგებობის) ელ. ფარებამდე გათვალისწინებულია   ალუმინის სამძარღვიანი კაბელებით. კაბელები ტარდება დამცავ მილებში და  ეწყობა ტრანშეაში 0,7მ. სიღრმეზე. 
      სოფლის ბილიკებისა და შიდა გზების, ავტოპარკინგის  განათებისათვის   გამოყენებულია შუქდიოდური სანათები. პარკინგის განათება ხორციელდება კონსოლური სანათებით 9 მ. სიმაღლის მეტალის ანძებზე; ბიჯით  20.0-23,0 მ.            სოფლის შიდა გზებისა და ბილიკების განათება  გეგმაზე ნაჩვენებია სქემატურად- ის მოეწყობა ბილიკების გასწვრივ, კონკრეტული შესაძლებლობებიდან გამომდინარე , რიგ შემთხვევაში შენობის კედელზე, ღობეზე, ან უშუალოდ გრუნტში ჩამონტაჟდება  30-50 სმ. სიმაღლის საყრდენებზე, ბიჯით  3.0-3,5 მ.  
      გარე განათების ქსელების მართვისა და განაწილებისათვის გათვალისწინებულია გარე განათების კარადების მონტაჟი, რომელთა კვებაც ხორციელდება ასევე სატრანსფორმატორო ქვესადგურის დაბალი ძაბვის მხრიდან, შესაბამისი კვეთის,  ალუმინის ხუთძარღვიანი პლასტმასის ორმაგი იზოლაციის მქონე  კაბელებით. ალუმინის ხუთძარღვიანი კაბელებითაა გათვალისწინებული  გარე განათების გამანაწილებელი ქსელიც.  გამანაწილებელი ქსელის დაცვა გაჟონვის დენებისაგან უზრუნველყოფილია კარადაში ჩამონტაჟებული დიფერენციალური დამცავი ამომრთველებით. 
  სატრანსფორმატორო ქვესადგურების ელექტრიენერგიით კვება უნდა განხორციელდეს 10 კვ. სიმძლავრის მაღალი ძაბვის (მიწისქვეშა) საკაბელო ქსელით. ელექტროენერგიის სოფლამდე მიყვანის განსაზღვრული ვერსია გადასაწყვეტია და  სხვადასხვა მნიშვნელივანი საკითხის გათვალისწინებით  საჭიროებს დეტალურ ანალიზს. 

